
AZƏRBAYCANDA İNSAN HÜQUQLARINA DAİR  

2014-CÜ İL HESABATI 

ÜMUMİ MƏLUMAT 

Azərbaycan Konstitusiyasına görə ölkə prezidentli respublikadır. Qanunvericilik 

səlahiyyəti Milli Məslisə məxsusdur (parlament). Prezident hökumətin icra, 

qanunvericilik və məhkəmə qollarında hakim mövqeyə malikdir. 2013 və 2010-cu 

illərdə həyata keçirilən parlament seçkiləri Avropada Təhlükəsizlik və Əməkdaşlıq 

Təşkilatının (ATƏT) demokratik seçkilərlə bağlı bir sıra standartlarına cavab 

verməmişdir.  Ermənistanın dəstəyi ilə separatçılar Dağlıq Qarabağın əksər 

hissəsinə və Azərbaycanın digər yeddi ərazisinə nəzarət etməkdə davam etmişdir. 

BMT-nin Qaçqınlar üzrə Ali Komissarlığının (BMT QAK) verdiyi məlumata görə, 

Dağlıq Qarabağ münaqişəsinin həll edilməməsi nəticəsində 622,892 məcburi 

köçkün vardır.  Dağlıq Qarabağın son statusu Rusiya, Birləşmiş Ştatlar və 

Fransanın həmsədrlik etdiyi ATƏT-in Minsk Qrupu tərəfindən beynəlxalq 

vasitəçiliyin mövzusu olaraq qalmışdır. Təmas xətti və Ermənistan-Azərbaycan 

sərhədi boyu zorakılıq halları artmışdır. İyul, avqust və payız aylarında baş verən 

hərbi hərəkatlar 1994-cü il atəşkəs sazişinin imzalanmasından bəri bir ildə ən 

çoxsaylı ölüm halları ilə nəticələnmişdir. Hakimiyyət təhlükəsizlik qüvvələri 

üzərində effektiv nəzarət saxlamışdır. 
 

 

İl ərzində insan hüquqları ilə bağlı ən əsas problemlər aşağıdakılardan ibarət 

olmuşdur: 
 

 

1. Hakimiyyət müəyyən dinc müxalifət mitinqlərinə icazə versə də, söz, toplaşma 

və birləşmə azadlığına dair hökumətin tətbiq etdiyi məhdudiyyətlər artmışdır. 

Hədə-qorxu, mübahisəli ittihamlarla həbs etmə və insan hüquqları müdafiəçiləri, 

vətəndaş cəmiyyətinin fəalları və jurnalistlər əleyhinə güc tətbiq etmə bu 

məhdudiyyətlərə daxildir. Hakim orqanlar fəalların və qeyri-hökumət 

təşkilatlarının (QHT-lər) fəaliyyət çərçivəsini daha da daraltmaq üçün 

qanunvericilik, intensiv təzyiq və digər tədbirlərdən istifadə etmişdir. Hökumət 

seçilmiş fəallarla dialoqa girmək üçün oktyabr ayında insan hüquqları 

məsələlərinə dair işçi qrupun fəaliyyətini bərpa etsə də, bir sıra yerli və 

beynəlxalq QHT-lər siyasi səbəblərdən korrupsiyada ittiham olunan işçilərə hədə- 

qorxu gəlmək, onları həbs və məhkum etmək; onların fəaliyyətlərinə dair istintaq 

axtarışı aparmaq; qanunvericiliyə məhdudlaşdırıcı düzəlişlər etmək və /ya bank 

hesablarını dondurmaq daxil olmaqla ölkə üçün heç bir zaman görünməyən güc 

tətbiqi barədə məlumat vermişdir.  Bu cür təzyiq nəticəsində bir çox qruplar 

fəaliyyət göstərə bilməyib, mövcud məlumata əsasən, təxminən 30 qrup öz 

fəaliyyətlərini dayandırmış və ən azı üç təşkilat noyabr ayından etibarən öz 

ofislərini bağlamışdır.  
 

 

2. Dövlət rəsmiləri tərəfindən təhlükə kimi qəbul edilən dünyəvi və dindar 

şəxslərin dinc fikir ayrılığı hallarında cəza tətbiq etmək üçün hökumət məhkəmə 

sistemindən istifadə etmişdir – məhkəmə həbsləri və saxlanma halları barədə 

verilən məlumatların, siyasi səbəblərdən həbslərin, məhkəmədə ədalətli davranışın 

olmaması və məhkəmə öncəsi həbs hallarının artması bura daxildir, halbuki bu 

şəxslərə və onların ailə üzvlərinə qarşı həyata keçirilən cinayətlər cəzasız 

qalmışdır.  Eyni zamanda, həssas işləri qəbul etmək istəyən və qəbul edə bilən 

müdafiəçi hüquqşünasların sayı hakimiyyətin təzyiqləri səbəbindən azalmışdır. 

Hakimiyyət əsas azadlıqlarından istifadə etdiyinə görə həbs edilmiş bəzi şəxsləri 

azadlığa buraxmışdır. 
 

 

3. Azad və ədalətli seçkilərdə səsvermə hüququ ilə vətəndaşların öz 

hökumətini dəyişdirmə imkanına dair tətbiq olunan məhdudiyyətlər.  
 

 

İnsan hüquqlarına dair məlum olan digər problemlərə aşağıdakılar daxildir: hərbi 

xidmətdə fiziki zorakılıq halları; həbsxanalarda işgəncə və ya digər sui-istifadə 

halları; sərt və bəzən həyat üçün təhlükəli olan həbsxana şəraitləri; və order 

olmadan və ya təcrid edilmiş formada bir neçə günlük saxlanma halları.  

Hakimiyyət əmlak hüquqları ilə əlaqədar məhkəmələrdə ədalətli davranış nümayiş 

etdirməmişdir və bu da məcburi şəkildə əmlakdan məhrum edilmə, şübhəli 

malikanələrin torpaq sahələrində mövcud olan tikililərin sökülməsi və dövlət 

tərəfindən müsadirə edilmiş əmlaka görə qeyri-münasib kompensasiya halları ilə 

nəticələnmişdir. Məhkəmə yolu ilə dövlətin digər şəxslərin məxfilik hüququna 

davamlı şəkildə toxunması, din xadimlərinin həbs edilməsi, qeydiyyatdan 

keçməmiş bəzi müsəlman və xristian qruplarının dini azadlığına dair 

məhdudiyyətlərin olması hallarına dair məlumatlar daxil olmuşdur. Bəzən 

hakimiyyət xüsusilə də vətəndaş cəmiyyətinin istintaq altında olan üzvlərinin bir 

yerdən digər yerə sərbəst şəkildə getməyini məhdudlaşdırmışdır. Siyasətdə iştiraka 

tətbiq edilən məhdudiyyətlər qalmışdır. Bəzi dövlət orqanlarının yerli səviyyədə 

xırda korrupsiyanın azaldılması istiqamətində atdığı addımlara baxmayaraq, 

hökumət üzrə  bütün səviyyələrdə korrupsiyanın geniş yayılması barədə məlumatlar 

əldə edilmişdir. İnsan hüquqları, qadınlara qarşı zorakılıq, cinsi ayrı-seçkilik və 

insan alverinə qarşı mübarizə üzrə fəaliyyət göstərən QHT-lərin qeydə alınması 

üçün rəsmi maneələrin olması haqqında davamlı məlumatlar daxil olmuşdur. Cinsi 

oriyentasiya və gender identikliyi əsasında sosial dözülməzlik, zorakılıq və ayrı-

seçkilik halları problem olaraq qalmışdır. 

HİV/AİDS xəstəliklərinə yoluxan şəxslərə qarşı sosial bədnamlıq, işə götürmə və 

ya məşğulluqda ayrı-seçkiliyi qadağa edən əmək qanunvericiliyinin dövlət 

tərəfindən icra edilməməsi halları haqqında da məlumatlar verilmişdir.  
 

 

Hökumət insan hüquqları ilə əlaqədar sui-istifadə hallarına yol vermiş bir çox 

məmurların məhkəməyə cəlb edilməsi və ya cəzalandırılması istiqamətində 

lazımi addımları atmamış və cəzanın verilməməsi halları bir problem olaraq 

qalmışdır.  
 

 

Bölmə 1. İnsan toxunulmazlığına hörmət, o cümlədən: 
 

 

a. Əsassız və ya qeyri-qanuni şəkildə ölüm cəzası tətbiq etmək  
 

 

Hökumət və onun nümayəndələri tərəfindən məhkəmə yolu ilə və ya qeyri-

qanuni şəkildə qətl törətməsi barədə heç bir məlumat daxil olmamışdır.  
 

 

“Dedovşina” hallarının azalması kimi bəzi müsbət dəyişikliklər barədə verilən 

məlumatlara baxmayaraq, hərbi xidmətdə əsgərlərə qarşı fiziki təzyiq halları 

problem olaraq qalmış və bəzən ölümlə nəticələnmişdir. İnsan hüquqları üzrə 

fəaliyyət göstərən yerli təşkilatların 1 noyabr tarixinə verdiyi məlumata görə, 

hərbidə ən azı 75 ölüm halı olmuşdur ki, bunun da 48-i döyüş zamanı baş 

verməmiş, sui-qəsd hallarını və hərbi xidmətdə olan digər şəxslər tərəfindən 

əsgərlərin öldürülməsi hallarını ehtiva etmişdir. Məsələn, 11 aprel tarixində Nural 

Bünyadlı əsgər yoldaşı olan Tariyel Məmmədova ölümcül zərbə endirmişdir. Hərbi 

Prokurorluq noyabr ayından bəri davam edən cinayət işi açmışdır. Digər bir 

instansiyada 3 noyabr tarixində gizir Xalid Şirəliyevin ailəsi bildirmişdir ki, onun 

ölümü xidməti icazəsiz tərk etdiyi üçün hərbi polis tərəfindən tutulduqdan sonra 

ona verilən işgəncə və qeyri-insani davranışın nəticəsi olmuşdur. Sui-istifadə 

hallarına görə cəzanın tətbiq edilməməsi davam etmişdir.  
 

 

Ermənistanın dəstəyi ilə separatçılar Dağlıq Qarabağın əksər hissəsinə və 

Azərbaycanın digər yeddi ərazisinə nəzarət etməkdə davam etmişdir. Dağlıq 

Qarabağın son statusu Rusiya, Birləşmiş Ştatlar və Fransanın həmsədrlik etdiyi 

ATƏT-in Minsk Qrupu tərəfindən beynəlxalq vasitəçiliyin mövzusu olaraq 

qalmışdır. Təmas Xətti və Ermənistan-Azərbaycan sərhədi boyu zorakılıq 

hallarında artım olmuşdur. İyul, avqust və payızda baş verən hərbi hərəkatlar 

1994-cü il atəşkəs sazişinin imzalanmasından bəri bir ildə ən çoxsaylı ölüm halları 

ilə nəticələnmişdir.  
 

 

b. İtkin düşmə 
 

 

İl ərzində siyasi motivlər səbəblərdən itkin düşmə hallarına dair heç bir məlumat 

daxil olmamışdır.  
 

 

Əsir və itkin düşmüş, girov götürülmüş vətəndaşlarla əlaqədar Dövlət 

Komissiyasının 10 dekabr tarixinə olan məlumatına görə, Dağlıq Qarabağ 

münaqişəsi nəticəsində 4,009 vətəndaş itkin düşmüş şəxs kimi qeydiyyatdan 

keçmişdir.  

Beynəlxalq Qırmızı Xaç Komitəsi (BQXK) Dağlıq Qarabağ münaqişəsi 

nəticəsində itkin düşmüş şəxslərlə bağlı işləri araşdırmağa davam etmiş və itkin 

düşmüş şəxslərin vahid siyahısının hazırlanması üçün hökumətlə birgə işləmişdir.  
 

 

BQXK müharibə dustaqları və nəzarət altında saxlanılanlara yardım etməyə davam 

etmişdir və dustaqların beynəlxalq humanitar qanunvericilik çərçivəsində 

mühafizəsini təmin etmək üçün il ərzində aylıq səfərlər etmişdir. BQXK əlaqələrin 

yenidən qurulması və davam etdirilməsinə yardım göstərmək məqsədi ilə müharibə 

dustaqları/nəzarət altında saxlanılanlarla onların ailələri arasındakı məlumat 

mübadiləsini müntəzəm şəkildə dəstəkləmişdir.  
 

 

c. İşgəncə və digər qəddar, qeyri-insani, yaxud ləyaqəti alçaldan rəftar və cəza  
 

 

Konstitusiya və cinayət məcəlləsi belə təcrübəni qadağan etməsi və 10 ilə qədər 

azadlıqdan məhrum etmə cəzası tətbiq etsə də, insan hüquqları üzrə ölkədə aparılan 

monitorinqlər göstərir ki, il ərzində təhlükəsizlik qüvvələri tərəfindən tətbiq edilən 

sui-istifadə halları barədə 324 şikayət daxil olmuşdur (işgəncələr daxil olmaqla). 

Məlumata görə, dörd belə halda verilən işgəncə ölümlə nəticələnmişdir. Məsələn, 

sərt rəftarın fiziki əlamətlərini təsvir edən bacısının sözlərinə görə, 22 dekabrda 

dustaq Elşad Babayev ona verilən işgəncə nəticəsində həyatını itirmişdir. Həbsxana 

səlahiyyətliləri bu ittihamı təkzib etmiş və ilin sonuna kimi davam edən cinayət 

işinin açıldığını bəyan etmişdir.   
 

 

Məlumatlar göstərir ki, pis davranışın əksəriyyəti həbsdə olan şəxslər polis 

kameralarında saxlanıldıqda baş verir. Həmçinin məlumatlara görə, bəzən 

hakimiyyət etirafa məcbur etmək üçün işgəncə və digər təhqiredici metodlardan 

istifadə etmişdir. Məsələn, məlumata görə, 11 avqustda Daxili İşlər Nazirliyinin 

məmurları müxalif Xalq Cəbhəsi Partiyasının üzvü və partiyanın sədri, jurnalist 

Natiq Adilovun qardaşı Murad Adilovun evində və onun valideynlərinin evində 

guya narkotik maddələr aşkar etdikdən sonra narkotik maddə saxladığını etiraf 

etməsi üçün onu döyüblər. 
 

 

Məlumata görə, məcburi yolla etirafların əldə edilməsi hallarına bəzən zorlama 

hədə-qorxuları da daxil olmuşdur. İnsan hüquqları müdafiəçisi və Sülh və 

Demokratiya İnstitutunun direktoru Leyla Yunusun verdiyi məlumata görə, 28-29 

aprel tarixlərində rəsmi şəkildə dustaqxanada olarkən hakim orqanlar ona və həyat 

yoldaşı Arif Yunusova zorlama və yuxudan məhrum etmə kimi təzyiq etmiş və 

onlara qarşı qeyri-düzgün rəftar etmişdir.   
 

 

Məlumata görə, həbsdə olan şəxslər məhkəmədən öncəki saxlanma yerlərinə 

keçdikdə sui-istifadə hallarına son qoyulur. Burada iki diqqətəlayiq istisna 

olmuşdur – hüquqşünaslar və QHT-lərin məlumatına görə, məhkəmədən öncəki 

saxlanma yerində Leyla Yunus və Arif Yunusova tətbiq edilən sui-istifadə halları 

davam etmişdir (həmçinin bax 1.d. və 1.e. bölmələrinə). Yunusun hüquqşünasının 

verdiyi məlumata görə, Kürdəxanı həbsxanasının rəisi Mayor Yaqubov 23 

sentyabrda onu yerə itələmiş, saçını dartmış və böyrəklərinə zərbələr endirmişdir. 

Onun vəkilləri də bildirmişdir ki, səlahiyyətli orqanlar onun kamera yoldaşı 

tərəfindən ona yetirilən fiziki təzyiqlə bağlı araşdırma aparmaqdan və yaxud otaq 

yoldaşından ayırmaqdan imtina etmişdir. 
 

 

N!DA-nın yeddi üzvü (Azərbaycan dilində “nida” işarəsi deməkdir”) (Bəxtiyar 

Quliyev, Məmməd Əzizov, Rəşad Həsənov, Rəşadət Axundov, Şahin Novruzlu, 

Üzeyir Məmmədli və Zaur Qurbanlı) və Azad Gənclər fəalı İlkin Rüstəmzadə 

qəsdən kütləvi iğtişaş törətmə ittihamı ilə məhkəməyə cəlb olunarkən onlara qarşı 

qeyri-düzgün davranışların nümayiş etdirilməsi haqqında məlumatlar daxil 

olmuşdur.  
 

 

Məlumata görə, 24 oktyabrda Kürdəxanı həbsxanasının səlahiyyətliləri hüquqşünas 

İntiqam Əliyevi zəif havalandırılan nəqliyyat vasitəsində məhkəməyə gətirdikdən 

sonra o, tənəffüs və sinir-əzələ problemləri yaşamış və gəzə bilməmişdir.  

 

Məlumata görə, hakimiyyət özünə qarşı qeyri-düzgün davranış nümayiş etdirildiyi 

və vəkilləri ilə görüşün gecikdirildiyi iddiasını qaldırmış dustaqların müstəqil 

məhkəmə ekspertizasına de-fakto qadağa tətbiq etmişdir. Belə təcrübələrlə cəzanın 

tətbiq edilməməsi halları problem olaraq qalmışdır.  
 

 

“Dedovşina” hallarının azalması barədə məlumatlar daxil olsa da, yerli 

müşahidəçilərin məlumatına görə, il ərzində hərbi bölmələrdə xuliqanlıq və təzyiq 

halları geniş yayılmışdır.  
 

 

Həbsxana və Saxlanma Mərkəzlərinin Şəraiti  
 

 

Həbsxanaların şəraiti sərt və bəzən də həyat üçün təhlükəli olmuşdur. Sakinlərin 

çoxluğu, qeyri-düzgün qidalanma, istilik və havalandırmanın çatışmazlığı və 

zəif tibbi xidmət bəzi yerlərdə yoluxucu xəstəliklərin yayılması problemini 

meydana gətirmişdir. Hökumət yeni həbsxana yerləri tiksə də, Sovet dövründən 

qalmış bəzi yerlər beynəlxalq standartlara uyğun gəlməmişdir. 
 

 

Fiziki şərait: Ədliyyə Nazirliyinin verdiyi məlumata görə, həbsxananın sakinləri 

632 nəfəri qadın olmaqla 22,526 nəfər olmuşdur. Bunlardan 137 –si qadın olmaqla 

3,814 nəfəri məhkəmə prosesi başlayana qədər həbs altında olmuşdur. 

Səlahiyyətlilər kişi və qadınları məhkəmə prosesi başlayana qədər eyni yerdə həbs 

altında saxlamış, lakin mühakimə edildikdən sonra qadınları ayrı həbsxanaya 

aparmışdır. İnsan hüquqları müdafiəçisi Leyla Yunusla bağlı diqqətəlayiq istisnanı 

çıxmaqla yerli QHT müşahidəçiləri məlumat vermişdir ki, qadın dustaqlar kişi 

dustaqlarla müqayisədə daha yaxşı şəraitdə yaşamış, daha müntəzəm şəkildə 

nəzarət edilmiş, təlim və digər fəaliyyətlərdən daha geniş şəkildə istifadə edə 

bilmişdir. Sentyabra olan məlumata görə, yaşı yeddidən az olan dörd uşaq həbs 

edilmiş anaları ilə birlikdə böyüklərə aid olan həbsxanalarda qalmışdır. İttiham edilən 

yeniyetmə cinayətkarlar 20 yaşı tamam olana qədər yeniyetmələrə aid müəssisələrdə 

saxlana bilər. 
 

Ədliyyə Nazirliyi nazirliyin müəssisələrində 104 ölüm halı barədə məlumat 

vermişdir, bunların 79-u tibbi müalicə müəssisələrində baş vermişdir. Daxili İşlər 

Nazirliyi ilin ilk doqquz ayında nazirliyin saxlanma müəssisələrində iki ölüm faktı 

barədə məlumat vermişdir. Ölkə prokurorunun sözlərinə görə, bu insan ölümləri 

tibbi şərait səbəbindən baş vermişdir.  
 

 

Səlahiyyətli orqanlar dustaqlar üçün müvafiq fiziki təlimlərin təmin edilməsi 

cəhdlərinin və onların təlimlərdə iştirak etmə imkanlarının artdığı barədə məlumat 

versələr də, dustaqlar bəzən təlim imkanları olmadan uzun müddət həbsxanada 

saxlanılır. Həmçinin, həbsxanalar dar olur və orada saxlanılanların sayı həddən artıq 

çox olur; həbsxanalarda qeyri-düzgün havalandırma, zəif sanitariya qovşağı vardır, 

tibbi xidmət kifayət deyildir. Məsələn, məlumata əsasən, ciddi sağlamlıq 

problemləri və ağrıya baxmayaraq, səlahiyyətli orqanlar Leyla Yunusun müstəqil 

tibbi müayinə və xidmət müraciətini rədd etmişdir. Yunus həmçinin bildirmişdir ki, 

səlahiyyətlilər onun zəruri dərmanlarla təmin edilməsinə də imkan verməmişdir. 

Qanunvericilik dustaqların əlavə ərzaq qəbul etməsinə imkan versə də, məlumata 

görə, bəzən səlahiyyətlilər Leyla Yunus və onun həyat yoldaşı daxil olmaqla dustaq 

və saxlanılan şəxslərin ərzaq bağlaması almasını məhdudlaşdırmışdır. Həbsxana və 

saxlanma mərkəzlərinin əksəriyyətində içməli su təmin edilmişdir.  

 
 

 

Dustaqların verdiyi məlumata görə, gözətçilər dustaqları döyərək və ya onları 

təcrid edilmiş kameralarda saxlayaraq onlara cəza verir. Yerli və beynəlxalq 

monitorinqlər göstərir ki, ciddi rejimli Qobustan Həbsxanasında daha pis şərait 

mövcuddur.  
 

 

İdarəçilik: Həbsxanada sənədlərin saxlanması məqsədəuyğun olmuşdur. Bəzən 

səlahiyyətlilər xüsusən də siyasi motivlər səbəbindən həbs edilməsi güman 

edilən dustaqların yanına vəkil və ailə üzvlərinin gəlməsini 

məhdudlaşdırmışdır. Səlahiyyətlilər dini ayinlərin icrasına icazə vermişdir.  
 

Əksər dustaqların bildirmişdir ki, onlar nəzarət olmadan öz şikayətlərini məhkəmə 

orqanlarına və Ombudsmana göndərə bilir, lakin həbsxana səlahiyyətliləri 

dustaqların yazışmasını müntəzəm şəkildə oxumuşdur, yerli QHT-lərin verdiyi 

məlumata görə, çox ciddi rejimli müəssisələrdə bəzi dustaqlar öz şikayətlərini 

təqdim etməkdə çətinliklər yaşamışdır. Ombudsman idarəsi müntəzəm şəkildə 

həbsxanalara səfər edilməsi və şikayətlərin araşdırılması barədə məlumat versə də, 

QHT-lər dustaqların şikayətlərinə hərtərəfli şəkildə baxılmasında idarənin 

marağının az olduğunu bildirmişdir. 
 

 

Müstəqil Monitorinq:  Hökumət BQXK, Avropa Şurası Parlament 

Assambleyasının prezidenti və İşgəncələrə qarşı Azərbaycan Komitəsi daxil 

olmaqla beynəlxalq və yerli təşkilatların müəyyən həbsxanalara səfər etməsinə 

icazə vermişdir. 18 iyunda qadınlara qarşı zorakılıq, onun səbəb və nəticələri üzrə 

BMT-nin xüsusi müxbiri məlumat vermişdir ki, 2013-cü ilin noyabr-dekabr ayları 

ərzində məhkəmədən öncə saxlanma mərkəzinə girişi səlahiyyətli orqanlar 

tərəfindən qadağa edilmişdir. Ədliyyə Nazirliyi öz müəssisələrinə səfər etməzdən 

öncə ilkin məlumatın əldə edilməsini İşgəncələrə qarşı Azərbaycan Komitəsindən 

tələb etsə də, Daxili İşlər Nazirliyi komitəyə onun məhkəmədən öncəki saxlanma 

mərkəzlərinə birbaşa giriş etməyə imkan verməkdə davam etmişdir. Səlahiyyətli 

orqanlar, ümumiyyətlə, Dağlıq Qarabağ münaqişəsi ilə əlaqədar müharibə 

dustaqları/nəzarət altında saxlanılan şəxslər, habelə Ədliyyə Nazirliyi, Daxili İşlər 

Nazirliyi və Milli Təhlükəsizlik Nazirliyinin səlahiyyəti altında olan müəssisələrdə 

saxlanılan şəxslərlə BQXK-nın görüşməsinə icazə vermişdir. 
 

 

İctimai Komitə kimi tanınan müştərək hökumət-insan hüquqları icması həbsxana 

monitorinq qrupunun penitensiar xidməti əvvəlcədən məlumatlandırmadan 

həbsxanalara girməsinə icazə verilmişdir. Bununla belə, bəzi hallarda digər qruplar 

hətta əvvəlcədən məlumat verdikləri təqdirdə belə, müəssisələrə girməkdə 

çətinliklərlə üzləşmişdir. Bundan başqa, İşgəncələrin Qarşısının Alınması üzrə 

BMT-nin Alt Komitəsinin müstəqil ekspertləri bəyan etmişdir ki, səlahiyyətli 

orqanlar onların bəzi saxlanma mərkəzlərinə səfər etməsinə imkan vermədiklərinə 

görə öz missiyalarını sentyabrın 17-də yarıda kəsməli olmuşdur.  
 

 

İrəliləyişlər:  BQXK-nın verdiyi məlumata görə, hökumət yeni müəssisələr inşa 

etməklə və mövcud saxlanma mərkəzlərini müasirləşdirməklə həbs yerlərinin 

şəraitinin yaxşılaşdırılması üçün mühüm addımlar atmışdır. Daxili İşlər Nazirliyi il 

ərzində 24 yeni saxlanma müəssisəsi inşa etmiş və 11 rayonda mövcud olan 

müəssisələri təmir etmişdir. Ədliyyə Nazirliyi beş penitensiar müəssisənin inşasını 

davam etdirmişdir.  
 

 

d. Əsassız həbs və ya saxlama 
 

 

Əsassız həbs və ya saxlama qanunla qadağan olunsa da, hökumət bu qadağalara, 

ümumiyyətlə, əməl etməmiş və cəzanın tətbiq edilməməsi problem olaraq 

qalmışdır. 
 

 

Polis və Təhlükəsizlik Orqanlarının Rolu  

Daxili İşlər Nazirliyi və Milli Təhlükəsizlik Nazirliyi daxili təhlükəsizliyin təmin 

edilməsi üçün cavabdehdir və birbaşa prezidentə hesabat verir. Daxili İşlər 

Nazirliyi yerlərdə polis qüvvələrinə nəzarət edir və daxili mülki müdafiə 

qoşunlarını saxlayır. Milli Təhlükəsizlik Nazirliyi kəşfiyyat və əks-kəşfiyyat 

fəaliyyətlərinə nəzarət edir və özünün daxili təhlükəsizlik qüvvələri vardır. QHT-

lərin verdiyi məlumata görə, söz azadlığı daxil olmaqla əsas azadlıq 

hüquqlarından istifadə etmiş şəxslər hər iki nazirlik tərəfindən saxlanılmışdır.  
 

 

Polis nəzarət taktikaları il ərzində fərqli olmuşdur. Bəzi yerlərdə polis dinc 

nümayişçiləri saxlamış və onlara qarşı güc tətbiq etmişdir.  
 

 

Təhlükəsizlik qüvvələri, ümumiyyətlə, bu kimi məsələlərə görə cəzasız qalsa da, 

Daxili İşlər Nazirliyi bildirmişdir ki, il ərzində vətəndaşlarla qeyri-düzgün davranışla 

əlaqədar 98 hadisəyə görə, 20 əsassız saxlanma halına görə və 30 əsassız həbs halına 

görə 190 işçiyə qarşı nizam-intizam tədbirləri görülmüşdür. Nazirlik məlumat 

vermişdir ki, vətəndaşların hüquqlarını pozmaqda ittiham olunan 237 nazirlik işçisinə 

qarşı qeyri-düzgün davranış ilə bağlı 192 iş açılmışdır.  

 
 

 

Həbs Prosedurları və Saxlanılan Şəxslərlə Davranış  
 

 

Qanuna görə, saxlanılan, həbs edilən və ya cinayətdə ittiham olunan şəxslərə öz 

hüquqları barədə dərhal məlumat verilməli, həbs olunma səbəbləri açıqlanmalı və 

onlarla ədalətli şəkildə davranılmalıdır. Hökumət bu şərtlərə hər zaman riayət etmir. 
 

 

Aprel ayında parlament Cinayət Məcəlləsinə dəyişiklikləri qəbul etmişdir ki, 

bununla da order olmadan polis tərəfindən şəxsin saxlanılması və sorğu-suala 

çəkilməsi müddəti 48 saatdan 96 saata artırılmışdır. Hakimiyyət orqanları bəzən 

heç bir order olmadan şəxsləri bir neçə günlüyə saxlamış və hüquq ekspertləri 

təsdiq etmişdir ki, digər instansiyalarda hakimlər saxlanma hallarından sonra order 

vermişdir. Saxlanılanların dediyinə görə, onlara qarşı qaldırılan ittihamlar barədə 

dərhal məlumatlandırılmamışdır.  
 

 

Qanunvericilik saxlanma anından etibarən vəkildən istifadəyə icazə verir, lakin 

məlumatlara görə, hakim orqanlar həm siyasi səbəblərdən, həm də adi hallarda 

vəkillərin müştəriləri ilə görüşməsini rədd etmişdir. Bizim Yol-un müstəqil 

jurnalisti Pərviz Həşimlinin və insan hüquqları müdafiəçisi  Leyla Yunusun 

hüquqşünasları bildirmişdir ki, bəzən öz müştəriləri ilə görüşmək istəkləri rədd 

edilirdi. Xüsusilə də Bakıdan kənarda hüquqşünaslarla əlaqə saxlanılması zəif 

olmuşdur. Qanun hüquqi məsləhəti təmin etsə də, buna ehtiyacı olan saxlanılan 

şəxslər üçün belə bir imkan yaradılmamışdır. 

Siyasi cəhətdən həssas və digər məsələlərdə şübhəli bilinən şəxslər bəzən bir neçə 

saat, bəzən də bir neçə gün polis tərəfindən təcrid edilmiş formada saxlanılmışdır. 

Məlumata görə, bir hadisə zamanı polis müxalifətçi fəal Fərəc Kərimovu 10 gün 

təcrid edilmiş formada saxlayaraq narkotik vasitələrlə bağlı ittihamları qəbul 

etməsi üçün ona qarşı fiziki güc tətbiq etmişdir. Kərimov Facebook-da hökuməti 

tənqid etməsi və müxalif Müsavat Partiyasında çalışmasına görə tanınır. 

Amnesty International (AI) Kərimovu və Fərəcin fəallığı səbəbindən ondan altı 

gün əvvəl həbs edilmiş qardaşı Siracı vicdan məhbusu hesab etmişdir (bax bölmə 

1.e.).  
 

 

Məhbusların ailə üzvlərinin dediyinə görə, səlahiyyətlilər xüsusilə də 

məhkəmədən öncəki saxlanma hallarında şəxslərlə görüşləri bəzən 

məhdudlaşdırmış və bəzən də saxlanılan şəxslər barədə məlumatları gizlətmişdir. 

Ailələrin saxlanılan qohumları barədə məlumat alması bəzən bir neçə gün 

çəkmişdir. Səlahiyyətli orqanlar bəzən şəxsləri polisə təslim olmağa vadar etmək 

üçün onların ailə üzvlərindən istifadə etmişdir. Məsələn, 2 avqust tarixində polis 

Facebook və müxalif Xalq Cəbhəsi Partiyasının fəalı Ruslan Nəsirlinin atasını 

tutmuş və Nəsirli səlahiyyətli orqanlara təslim olana qədər onu saxlamışdır. 

Formal prosessual sistem mövcuddur, lakin hakimlər il ərzində ondan 

istifadə etməmişdir.  

 

Əsassız həbs: Səlahiyyətli orqanlar polisə müqavimət göstərmək, narkotik 

maddələri və ya silahları qanunsuz saxlamaq və yaxud ictimai asayişi 

pozmaq kimi saxta ittihamlar əsasında əsassız həbslər etmişdir. Yerli QHT-

lər, Aİ və Human Rights Watch (HRW) kimi beynəlxalq qruplar əsas 

hüquqlarından istifadə etmiş şəxslərin həbsi ilə bağlı hökuməti tənqid edərək 

qeyd etmişdir ki, səlahiyyətli orqanların onlara qarşı ittihamları saxtadır. 

Polis xüsusən də öz söz azadlığından istifadəyə cəhd edən şəxsləri 

saxlamışdır. Məsələn, 24 yanvar tarixində polis Facebook fəalı və bloqqer 

Ömər Məmmədovu həbs etmiş və ardınca onu narkotik maddə saxlamaqda 

ittiham etmişdir. 4 iyulda o, beş il həbsxana həyatına məhkum edilmişdir. 

Vətəndaş cəmiyyəti fəalları və müstəqil mətbuat nümayəndələri 

Məmmədovun həbsini və məhkum olunmasını onun hakimiyyəti internetdə 

tənqid etməsi ilə əlaqələndiriblər. 
 

 

Nəzarət altında saxlama: Səlahiyyətli orqanlar şəxsləri 18 aya qədər nəzarət 

altında saxlamışdır. Baş Prokurorluq istintaqı başa çatdırana qədər qanunda yol 

verildiyi kimi, ardıcıl bir neçə ay olmaqla şərti üç aylıq saxlama müddətini 

müntəzəm olaraq uzatmışdır. Verilən məlumatlara görə, konsulların səfərlərindən 

başqa, səlahiyyətli orqanlar Bakıdakı səfirlik nümayəndələrinin 2009-cu ildən 

etibarən nəzarət altında saxlanılan dustaqlara baş çəkməsinə icazə verməmişdir. 
 

Amnistiya: 26 may tarixində prezident 171 məhbusu əfv etmişdir. QHT-lər 

onlardan üçünün siyasi məhbus olduğunu hesab etmişdir. 17 oktyabr tarixində 

prezident dörd nəfərin siyasi məhbus hesab edildiyi və kütləvi iğtişaş yaratmaqda 

təqsirləndirilərək həbs edilmiş N!DA gənclər hərəkatının üzvü (Bəxtiyar Quliyev 

və Şahin Novruzlu), N!DA üzvü və Facebook fəalı (Elsevər Mürsəlli) və QHT 

rəhbəri Həsən Hüseynli olmaqla 84 məhbusu əfv etmişdir. QHT-lər bunlardan 

üçünün siyasi məhbus olduğunu hesab etmişdir. Məlumata görə, səlahiyyətlilər bu 

dörd nəfəri keçmiş “səhvlər”i üçün üzrxahlıq məktubu yazmağa məcbur etmişdir. 

29 dekabrda prezident siyasi məhbus hesab edilən 10 nəfər daxil olmaqla 87 nəfəri 

əfv etmişdir:  

N!DA fəalı Zaur Qurbanlı və Üzeyir Məmmədli, jurnalistlər Avaz Zeynallı və 

Sərdar Əlibəyli, insan hüquqları müdafiəçisi Qurban Məmmədov, məktəblərdə 

hicab geyinməyə qeyri-rəsmi qadağaya etiraz etmək üstündə həbs edilmiş üç şəxs 

və 2013-cü ilin yanvarında İsmayıllı etirazlarında iştirakına görə həbs edilmiş iki 

şəxs.   
 

 

e. Ədalətli və açıq məhkəmə prosesinin aparılmasından imtina  
 

 

Konstitusiya məhkəmə sisteminin müstəqil olduğunu təsbit etsə də, hakimlər 

müstəqil şəkildə fəaliyyət göstərmir. Məhkəmə sistemində rüşvətxorluq olmuş və 

sistem səmərəsiz olaraq qalmışdır. Əksər hökmlərin hüquqi əsası olmamış və 

məhkəmədə verilən ifadələrlə heç bir əlaqəsi olmamışdır. Məhkəmənin nəticələri 

adətən əvvəlcədən planlaşdırılmışdır.  
 

 

Ədliyyə Nazirliyi Məhkəmə-Hüquq Şurasına (MHŞ) nəzarət edir. MHŞ məhkəmə 

sisteminə namizədlərin seçilməsi üçün imtahanları təşkil edən və məhkəmə işçiləri 

üçün uzunmüddətli təlim və seçim prosesinə nəzarət edən məhkəmə komissiyasını 

(altı hakim, bir prokuror, bir vəkil, MHŞ nümayəndəsi, Ədliyyə Nazirliyinin 

nümayəndəsi və bir elm adamı) təyin edir.  

 
 

 

Müvafiq məlumatlara əsasən, hakim və prokurorlar xüsusən də beynəlxalq 

müşahidəçilərin marağında olan işlərdə Prezident Administrasiyası və Ədliyyə 

Nazirliyinin təlimatları ilə hərəkət etmişdir. Müvafiq məlumatlarda hakimlər 

ənənəvi olaraq rüşvət götürmüşdükləri qeyd edilir. 
 

 

Məhkəmə Prosedurları 
 

 

Dövlət, kommersiya və ya peşə sirləri yaxud məxfi, özəl və ya ailə məsələlərini 

nəzərdə tutan işlər istisna olmaqla qanun açıq məhkəmə işlərinin keçirilməsini 

təmin edir. Qanunda aşağıdakılar təmin edilir: cinayət hadisələrində təqsirsizlik 

prezumpsiyası; ittihamlar barədə dərhal məlumat almaq hüququ; şahidlik 

ifadələrinə baxmaq, şahidlərlə üzləşmək və məhkəmədə ifadə vermək hüquqları; 

imkansız müttəhimlərin məhkəmənin təsdiq etdiyi vəkillərə olan hüquqları; 

müdafiəçinin müvafiq vaxt və avadanlıqlarla təmin olunma hüququ; şahidlik etmək 

və ya günahı boynuna almağa məcbur edilməmə hüququ və həm müttəhimlərin, 

həm də ittihamçıların apelyasiya şikayəti vermək hüququ. Səlahiyyətlilər bu 

müddəalara hər zaman riayət etmir.  

 

Hakimlər bəzən hökmləri açıq formada oxumur və ya verdiyi qərarların 

arxasında dayanan əsaslandırmanı vermir, hökmün əsaslandırılması barədə 

ittiham olunan şəxs məlumatsız qalır. 
 

 

İyun ayında parlament məhkəmə prosesində andlıların iştirakına icazə verən 

mövcud (lakin heç vaxt icra edilməyən) qanunverici müddəaları ləğv etdi. 

Hökumət bu ləğvi onunla əsaslandırdı ki, “Azərbaycan əhalisi” cinayət işlərinin 

hökmündə vətəndaşların iştirakına “hazır deyil”.  
 

 

Casusluq və satqınlıq ittihamları istisna olmaqla, xarici və yerli müşahidəçilərə 

ümumilikdə məhkəmə proseslərində iştirak etməyə icazə verilmişdir. Qeyri-

müvafiq oturacaqları ilə kiçik məhkəmə zallarından istifadə və prosesin başlanma 

tarixində son anda edilən dəyişikliklər əhalinin bəzi məhkəmə proseslərindəki 

iştirakını məhdudlaşdırmışdır. Xüsusilə də Ağır Cinayətlər Məhkəməsində 

müəyyən istisnalar olmasına baxmayaraq, məhkəmənin keçiriləcəyi tarix və yerlər 

haqqında məlumat ümumilikdə mövcud olmuşdur. 
 

 

Konstitusiya dövlət ittihamçısı ilə vəkillərə bərabər status versə də, təcrübədə dövlət 

ittihamçıları hüquqları baxımından müdafiə tərəfini üstələyir. Mülki işlərdə hakimlər 

“üzrlü səbəb” -dən vəkilləri işdən uzaqlaşdırmaq hüququna malikdirlər. Cinayət 

işləri üzrə məhkəmə prosesində isə maraqların toqquşması olarsa və ya cavabdeh 

vəkilin dəyişilməsini tələb edərsə, hakim vəkili işdən uzaqlaşdıra bilər. 
 

 

İnsan hüquqları müdafiəçiləri Leyla Yunus və İntiqam Əliyevə qarşı cinayət 

işlərində səlahiyyətlilər bəzi hüquqşünasları müdafiə komandasından 

kənarlaşdırmaq üçün müxtəlif metodlardan istifadə etmişdir. Azad Avropa \ 

Azadlıq radioları (AA\AR) 26 dekabrda (bax bölmə 2.a.) bağlandıqdan və bu 

radioların işçilərinin sorğu-suala tutulmasına başlandıqdan sonra hakimiyyət yerli 

vəkilin bu işdə işçiləri təmsil etməsinə imkan verməmişdir.  
 

 

Qanun cinayət işlərində vəkillərin iştirakını dövlət nəzarətində olan Kollegiyanın 

(vəkillər kollegiyası) üzvlərinin təmsil olunması ilə məhdudlaşdırır. Həssas işləri 

qəbul etmək istəyən və qəbul etməyə qadir olan müdafiəçi hüquqşünasların sayı 

Kollegiyanın prezidiumu (təşkilatın idarəetmə bölməsi) daxil olmaqla hakimiyyətin 

gördüyü bir sıra tədbirlər səbəbindən il ərzində getdikcə azalmışdır. Məsələn, 

dekabrın 10-da Kollegiya Leyla Yunusun işindən kənarlaşdırılan iki 

hüquqşünasdan biri olan müdafiəçi-vəkil Xalid Bağırovu vəkillik hüququndan 

məhrum etmişdir. İlqar Məmmədovun və Tofiq Yaqublunun məhkəməsində 

Bağırovun hökumət əleyhinə bəyanatlar verdiyini təsdiqləyərək Kollegiya onu 

peşəkar fəaliyyətdə nalayiq davranış nümayiş etdirməsində təqsirkar bilmişdir. 

Bağırov vəkillik hüququndan məhrum edildikdən sonra Bakı polis rəisinə böhtan 

atması ittihamları ilə əlaqədar 2011-ci ildə lisenziyası da alınmışdır. İl ərzində 

görülən belə tədbirlərə məşhur hüquqşünaslar Əliabbas Rüstəmovun 28 iyunda və 

İntiqam Əliyevin 8 avqustda saxlanılması da aiddir. Həmçinin hüquqşünaslara 

qarşı polis zorakılığının olması barədə məlumatlar da daxil olmuşdur. 
 

 

Paytaxtdan kənarda fəaliyyət göstərən Kollegiya hüquqşünaslarının sayı 

təqribən 25 faiz olmaqla nisbətən sabit qalmışdır.  
 

 

Konstitusiya qeyri-qanuni yolla əldə edilmiş dəlillərdən istifadəni qadağan edir; 

lakin təqsirləndirilən şəxslərdən bəziləri verdikləri ifadələrin zorakılıq yaxud 

işgəncə yolu ilə əldə edildiyini iddia etsələr də, bu cür sui-istifadə halı baş 

vermiş işlərin heç birinə xitam verilməmiş və sui-istifadə halının yol 

verilməsinin müəyyən edilməsi üçün ekspertiza təyin edilməmişdir. Hakimlər 

polislərin pis rəftarı barədə sikayətlərə əhəmiyyət belə verməmişlər. Bir qayda 

olaraq istintaq zamanı əsas diqqət təqsirləndirilən şəxslərə qarşı əsaslı dəlillərin 

araşdırılmasına deyil, etirafın əldə edilməsinə yönəldilir. Məhkəməyə verilən 

ciddi cinayətlər çox vaxt məhkum olunma ilə başa çatmışdır, belə ki, hakimlər 

yalnız minimum dəlil tələb etmiş və ittihamçılarla yaxından əməkdaşlıq etmişdir. 
 

 

Ağır Cinayətlər Məhkəməsi istisna olmaqla, konstitusiya müttəhimin tərcümə 

xidməti ilə təmin edilməsi hüququnu təsbit etsə də, məhkəmələr çox vaxt tərcüməçi 

təmin etməmişdir. Məhkəmələr dinləmələr zamanı dövlət büdcəsi çərçivəsində 

tərcüməçi cəlb etməlidir. 
 

Məhkəmə prosesinin hərfi stenoqramları olmamışdır. Bakıdakı yeni məhkəmələrin 

bəzisi məhkəmə prosesini audio qeydə alsa da, əksər şahid ifadələri, şifahi fikirlər 

və məhkəmə qərarları qeydə alınmamışdır. Bunun əvəzində, məhkəmə icraçısı qısa 

qeyd götürmüşdür.  
 

 

Ölkədə vətəndaş hüquqları üzrə hakimlərin olduğu hərbi məhkəmə sistemi 

mövcuddur. Hərbi məhkəmə müharibə və ya hərbi xidmətlə bağlı hər hansı iş 

üzərində birinci dərəcəli yurisdiksiyaya malikdir. 
 

 

Siyasi Məhbuslar və Saxlanılan Şəxslər  
 

 

Hökumət siyasi məhbusların olmadığını bəyan etsə də, yerli və beynəlxalq QHT-lər 

bu cür halların olduğu barədə məlumat vermişdir. QHT-lərin 1 noyabr tarixinə olan 

məlumatına görə, siyasi məhbusların sayı 24-dən 135-ə qədər artmışdır. Avqustun 

ortalarında insan hüquqları üzrə yerli müdafiəçi, jurnalistlər (bax bölmə 2.a.), insan 

hüquqları müdafiəçiləri (bax bölmələr 4 və 5), müxalifət üzvləri (bax bölmə 1.d.), 

gənc fəallar (bax bölmə 1.c.), mülki fəallar və dindar fəallar (bax həmçinin 

www.state.gov/religiousfreedomreport/ Dövlət Departamentinin Beynəlxalq Dini 

Azadlıq Hesabatı) daxil olmaqla siyasi motivli səbəblərdən həbs edilmiş və ya 

həbsə salınmış 98 nəfərlik siyahı hazırlamışdır.  
 

Aİ-nin vicdan məhbusu hesab etdiyi əksər şəxslər bu siyahıya daxil edilmişdir.  
 

 

17 martda səlahiyyətli orqanlar REAL müxalifət hərəkatının sədri və keçmiş 

prezidentliyə namizəd aspirant İlqar Məmmədovu, jurnalist və müxalifətçi Müsavat 

Partiyasının sədr müavini Tofiq Yaqublunu ictimai asayişi pozduğuna və 

səlahiyyətli orqanlara müqavimət göstərdiyinə görə müvafiq olaraq yeddi və beş il 

müddətinə azadlıqdan məhrum etmişdir. Məmmədov və Yaqublu İsmayıllıda 

hökumət əleyhinə iğtişaşlardan sonra məlumat toplamaq üçün 2013-cü ilin yanvarın 

sonlarında İsmayıllı şəhərinə getmişdir. Aİ daxil olmaqla beynəlxalq təşkilatlar 

QHT rəhbəri Anar Məmmədli (bax bölmə 3) və digərləri ilə yanaşı, onları vicdan 

məhbusu kimi tanımışdır.  

22 mayda Avropa İnsan Hüquqları Məhkəməsinin (AİHM) qərarına görə, 

Məmmədov ittiham olunduğu hüquq pozuntusunu qəbul etməsi barədə heç bir əsaslı 

dəlil olmadan saxlanılmış və həbs edilmişdir. Məhkəmə qərar vermişdir ki, onun 

saxlanmasının faktiki məqsədi hakimiyyəti tənqid etdiyinə görə onu susdurmaq və 

ya cəzalandırmaq olmuşdur.  
 

 

6 mayda hakimiyyət narkotik saxlama, xuliqanlıq və ictimai asayişi pozmaqda 

səkkiz gənc fəalı təqsirli bilərək onları altı il altı aydan səkkiz il altı ay müddətinə 

həbsxana şəraitinə məhkum etmişdir. Prezident səkkiz nəfərdən ikisini 17 

oktyabrda, digər ikisini isə 29 dekabrda əfv etmişdir. Aİ daxil olmaqla 

beynəlxalq cəmiyyət yalnız mülki fəallığına görə saxlanılmış və verilmiş dəlil 

əsasında məhkum edilmiş fəalları vicdan məhbusu hesab etmişdir.  
 

 

14 iyulda hakimiyyət “Kamil Vətəndaş” Maarifləndirmə Mərkəzinin rəhbəri Həsən 

Hüseynlini xuliqanlıqda ittiham edərək altı il həbs müddətinə məhkum etmişdir. 

Prezident 17 oktyabrda Həsən Hüseynlini əfv etmişdir. Yerli vətəndaş cəmiyyəti 

fəalları və beynəlxalq cəmiyyət Hüseynlinin həbsini onun mülki fəallığı və ölkə 

gəncləri ilə olan işi ilə əlaqələndirmişdir. 
 

 

30 iyulda hakimiyyət məşhur insan hüquqları müdafiəçisi, Sülh və Demokratiya 

İnstitutunun direktoru Leyla Yunusu həbs etmiş və onu dövlətə satqınlıq (həmçinin 

2012-ci il Bakıda keçirilən Avroviziya Mahnı Müsabiqəsinə müqavimət göstərdiyi 

üçün təqsirləndirilmişdir), vergidən yayınma və digər ittihamlarla mühakimə 

http://www.state.gov/religiousfreedomreport/

etmişdir. 5 avqustda hakimiyyət onun həyat yoldaşı Arif Yunusu da eyni 

ittihamlarla üç aylıq məhkəmə öncəsi həbsə məhkum etmişdir. Rəsmilər onu 

jurnalist Rauf Mirqədirovla əlaqələndirir (bax bölmə 2.a.) və Dağlıq Qarabağ 

münaqişəsinin sülh yolu ilə həll edilməsinə yardım etmək məqsədi ilə Azərbaycan 

və Ermənistan vətəndaşları arasında dialoqun qurulmasının dəstəklənməsi 

istiqamətindəki cəhdləri ilə əlaqədar bu üç nəfərin casusluqda iştirak etməsini 

təsdiqləmişdilər. 
 

 

2 avqustda səlahiyyətli orqanlar İnsan Hüquqları Klubunun sədri Rəsul Cəfərovu 

həbs etmiş və qəsdən vergidən yayınma, qeyri-qanuni sahibkarlıq və vəzifədən sui-

istifadə ittihamları ilə onu üç ay müddətinə məhkəmə öncəsi həbsə məhkum 

etmişdir. 8 avqustda səlahiyyətli orqanlar beynəlxalq səviyyədə tanınmış 

hüquqşünas və insan hüquqları müdafiəçisi İntiqam Əliyevi eyni ittihamlarla üç 

aylıq məhkəmə öncəsi həbsə məhkum etmişdir. Aİ yalnız insan hüquqları 

sahəsindəki fəaliyyətlərinə görə saxlanılmış bu iki nəfəri və Leyla Yunusu vicdan 

məhbusu kimi tanımışdır. Beynəlxalq cəmiyyət bu dörd nəfərin həbsini siyasi 

motivli səbəblərdən hesab etmişdir. 
 

 

13 avqustda səlahiyyətli orqanlar ruhani Taleh Bağırzadənin iki illik məhkumluğunu 

əlavə dörd ay müddətinə uzatmışdır. 
 

 

5 dekabrda müstəqil jurnalist Xədicə İsmayılova həbs edilmiş və şəxsi özünə 

qəsd həddinə çatdırmaqda təqsirli bilinərək iki ay müddətinə məhkəmə öncəsi 

həbsə alınmışdır. 
 

 

26 mayda Prezident Əliyev siyasi məhbus kimi qəbul edilən hüquqşünas və 

insan hüquqları müdafiəçisi Bəxtiyar Məmmədov, gənc fəal Daşqın Məlikov və 

jurnalist Fərəməz Allahverdiyevi əfv etmişdir. 

Qanun siyasi məhbusları digər məhbuslar kimi eyni hüquqlarla təmin edir. Buna 

baxmayaraq, məhdudiyyətlər fərqli olur. Səlahiyyətlilər beynəlxalq humanitar 

təşkilatların siyasi məhbuslarla görüşünə şərait yaratmışdır.  
 

 

Mülki Məhkəmə Prosedurları və Hüquq-müdafiə vasitələri  
 

 

İnsan hüquqlarının pozulması zamanı dəymiş ziyana görə vətəndaşların məhkəmə 

prosesinə müraciət etmək hüququ vardır. Qanun mülki məsələlərdə andlılar 

məhkəməsini təmin etmir; bütün məhkəmələrdə hakim qərar verir. Rayon 

məhkəmələri birinci dinləmədə mülki işlər üzərində yurisdiksiyaya malikdir; 

Apelyasiya Məhkəməsi və sonra Ali Məhkəmə apelyasiyalara baxır. Cinayət 

məhkəmələrində olduğu kimi, Ali Məhkəməyə müraciət daxil olmaqla ölkə 

daxilindəki bütün hüquq orqanlarına müraciət etdikdən sonra bütün vətəndaşların altı 

ay müddətində AİHM-ə müraciət etmək hüququ vardır.  

 
 

 

Regional İnsan Hüquqları məhkəmələrinin qərarları  
 

 

Vətəndaşlar AİHM-ə müraciət hüququndan istifadə etmiş və İnsan Hüquqları üzrə 

Avropa Konvensiyası çərçivəsində hökumətin öhdəliklərini pozması iddialarını 

qaldırmışdır. Hökumətin AİHM-in qərarlarına riayət etməsi fərqli olsa da, İlqar 

Məmmədovun hüquqlarının pozulması üçün ona 22,000 Avro (($27,500) 

kompensasiya ödənilməsi barədə AİHM-in 22 may hökmü hökumət tərəfindən 

icra edilmişdir. 
 

 

f. Şəxsi iş, Ailə, Ev və Yazışmalara Əsassız Müdaxilə  
 

 

Şəxsi işlər və yazışmalara, habelə digər şəxsi əlaqələrə əsassız şəkildə müdaxilə 

edilməsi və nəzarət edilməsi qanunla qadağa edilir. Hökumət bu hüquqi qadağalara 

riayət etməmişdir. 
 

 

Konstitusiya yaşayış yerlərində axtarışın keçirilməsinə yalnız məhkəmə qərarı ilə 

yaxud qanunda nəzərdə tutulmuş xüsusi hallarda icazə verir, lakin hakimiyyət 

orqanları çox vaxt müvafiq sanksiyalar olmadan axtarışlar keçirmişlər. Çoxları 

düşünür ki, Milli Təhlükəsizlik Nazirliyi və Daxili İşlər Nazirliyi xüsusilə də 

internetdə fəal olan gənclərin, bəzi siyasi və biznes xadimlərinin və beynəlxalq 

yazışma aparan şəxslərin telefon danışıqlarına və internet kommunikasiyalarına 

nəzarət etmişdir. 
 

 

Polis şübhəli cinayətkarlar və siyasi müxalifət üzvlərinin ailələrinə, habelə 

müəyyən QHT-lərin işçiləri və rəhbərləri, onların ailə üzvlərinə hədə-qorxu 

gəlmiş, incitmiş və bəzən də həbs etmişdir. Məsələn, 30 iyulda səlahiyyətli 

orqanlar  Azərbaycanda olan Siyasi Məhbusların koordinatoru və keçmiş siyasi 

məhbus Oqtay Gülaliyevin oğlu 17 yaşlı Əli Gülaliyevə qarşı cinayət işi 

açmışdır. Məlumata görə, polis Gülalıyevi xəbərdarlıq etmişdir ki, Gülalıyev öz 

siyasi fəaliyyətlərini və siyasi məhbusları müdafiə etməyi dayandırmasa, onun 

oğlu hədəf atəşinə tutulacaq. Müxalifət iştirakçılarının ailə üzvlərinin həbsinə 

Xalq Cəbhəsi Partiyasının sədri Əli Kərimlinin qaynı Elnur Seyidov da daxildir. 
 

 

Həmçinin məlumatlara əsasən, hakim dairələr ailə üzvlərinin siyasi və ya 

mülki fəaliyyətlərinə görə şəxsləri işdən çıxarmışdır. 
 

 

QHT-lərin məlumatına görə, səlahiyyətli orqanlar şəxsi əmlakdan məcburi məhrum 

etmə və əmlakın müsadirəsi ilə bağlı qanunlara riayət etməmişdir. Ev sahibləri 

müsadirə edilmiş əmlaka görə bazar dəyərindən aşağı olan qiymətlə kompensasiya 

edilmiş və az hallarda dəymiş ziyanın əvəzini almışdır. Yerli yoxlamalar əmlak 

hüquqları ilə bağlı daxil olan şikayətlərin sayı əvvəlki illərlə müqayisədə artdığını 

göstərir. QHT-lərin verdiyi məlumata görə, bir çox vətəndaş məhkəmə sisteminə 

etimad göstərmir və buna görə də kompensasiya ilə bağlı iddia qaldırmağa meyl 

göstərməmişlər. Bakı sakinləri məcburi köçürülmədən və öz əmlakını tərk 

etməkdən imtina edənlərə qarşı zorakılıq hallarından şikayət etmişdir. İlin birinci 

yarım ilində Bakının “Sovetski” ərazisinin sakinləri arabir etirazlar təşkil etmişdir. 

4 martda polis yeddi etirazçını saxlamış və məhkəmə onların altısını 15 gündən 30 

günə qədər müddətdə inzibati həbs cəzasına məhkum etmişdir.  
 

 

Bölmə 2. Vətəndaş azadlığına hörmət, o cümlədən: 
 

 

a. Söz və Mətbuat Azadlığı  
 

 

Söz və mətbuat azadlığı qanunla təmin edilsə də və xüsusilə də mətbuatda senzuranı 

qadağa etsə də, hökumət çox vaxt bu hüquqlara hörmət etməmişdir. Hökumət söz 

azadlığını və mətbuatın müstəqilliyini məhdudlaşdırmağa davam etmişdir. 

Jurnalistlər hədə-qorxu ilə üzləşmiş və bəzən döyülmüş, həbsə atılmışdır. QHT-lər 

ilin sonunda ən azı 12 jurnalist və bloqqeri siyasi məhbus və ya saxlanılan şəxs 

hesab etmişdir. İnsan hüquqları üzrə fəaliyyət göstərən QHT-lərin cinayət 

istintaqına cəlb olunması daxil olmaqla, QHT və digər təşkilatların hökumətin güc 

tətbiqi kimi təsvir etməsi kontekstində, ölkənin iki aparıcı mətbuat hüquqları 

təşkilatından biri avqust ayında öz fəaliyyətini dayandırmış və təşkilatın direktoru 

gizlənmişdir. Digər təşkilatlar isə öz fəaliyyətlərini əhəmiyyətli dərəcədə 

məhdudlaşdırmışdır.  
 

 

Söz azadlığı:  Konstitusiya söz azadlığını təmin edir, lakin siyasi cəhətdən həssas 

olan mövzularla bağlı hökumətin tətbiq etdiyi məhdudiyyətlər intensivləşib. 

Öncəki  iki il yarım ərzində təkcə may ayından etibarən 11 həbs faktı daxil 

olmaqla, ən azı 50 müstəqil və müxalifətçi siyasi fəala, jurnalistə, bloqqerə qarşı 

əsassız cinayət ittihamları ilə məhkəmə prosesləri və son məhdudlaşdırıcı 

qanunlarla yanaşı, Human Rights Watch 29 sentyabrda məlumat yaymışdır ki, 

azad fikir bildirməyə görə cəzaların tətbiqi “böhran səviyyəsinə” çatmışdır. Söz 

azadlığından istifadə etmiş şəxslərin həbs edilməsi fikir ayrılığına görə cəza 

verilməsi üçün hakimiyyətin məhkəmə sistemindən istifadə etdiyi barədə 

narahatlıqların yaranmasına səbəb olmuşdur. Bundan başqa, hökumət siyasi və 

vətəndaş cəmiyyəti tərəfindən təşkil edilən aksiyalara nəzarət etməklə tənqidə 

maneə olmağa cəhd etmişdir. 
 

 

Mətbuat azadlığı:  Bir sıra müxalifət yönümlü və müstəqil çap və onlayn mətbuat 

vasitələri hökumətin siyasi fəaliyyətlərinə dair fərqli fikirlərini ifadə etmişdir. 

Qəzetlərin tirajı əksər hallarda 5,000-i keçməyərək aşağı olaraq qalmışdır. 

Müvafiq məlumatlara görə, müxalifət yönümlü qəzetlər bir sıra distributorların 

onları daşımaqdan imtina etməsi səbəbindən Bakıdan kənarda yalnız məhdud 

sayda mövcud olmuşdur.  
 

Amerikanın Səsi, AA\AR və BBC daxil olmaqla xarici yayımların FM radio 

tezliklərində yayımlanması qadağa olaraq qalmışdır. 3 dekabr tarixli məqaləsində 

Prezident Administrasiyasının rəhbəri Ramiz Mehdiyev AA\AR işçilərini 

təxribatçı fəaliyyətdə günahlandırıb. 26 dekabr tarixində polis reyd keçirmiş və 

AA\AR -in Bakı bürosunu bağlamışdır. Reyd zamanı polis seyfi sındıraraq açmış 

və maliyyə sənədləri, kompüterlər, sərt diskləri müsadirə etmişdir. AA\AR-in 

verdiyi məlumata görə, səlahiyyətli orqanlar 27-28 dekabr həftə sonlarında Bakı 

işçilərinin bəzilərini məcburi şəkildə evindən çıxararaq onları sorğu-suala tutmuş, 

ən azı bir işçinin öz evindən çıxarkən tam şəkildə geyinməsinə imkan verməmişdir. 

Polis ardıcıl olaraq rayon müxbirlərini sorğu-sual etmişdir. 
 

 

Yerli QHT-lər ilin sonuna qədər ən azı 12 jurnalist və bloqqerin siyasi məhbus 

olduğunu hesab etmişdir. Məsələn, 19 apreldə səlahiyyətli orqanlar Zerkalo 

qəzetinin jurnalisti Rauf Mirqədirovu Türkiyədən deportasiyasından sonra həbs 

etmiş və qəsdən casusluq və dövlətə satqınlıqda ittiham olunaraq məhkəmə öncəsi 

həbsə məhkum etmişdir. Səlahiyyətli orqanlar Mirqədirovu Dağlıq Qarabağ 

münaqişəsinin sülh yolu ilə həll edilməsini təşviq edən fəaliyyətlərə cəlb olunarkən 

casusluq etməkdə ittiham etmişdir. Digər halda, 15 may tarixində səlahiyyətli 

orqanlar Bizim Yol qəzetinin jurnalisti, müstəqil xəbərlər internet səhifəni 

Moderator-un redaktoru və insan hüquqları QHT-sinin rəhbəri Pərviz Həşimlini 

silah qaçaqmalçılığına görə səkkiz illik həbsə məhkum etmişdir. Hər iki mətbuat 

vasitəsi korrupsiya və insan haqlarından sui-istifadə hallarını işıqlandırması ilə 

tanınmışdır. 
 

 

5 dekabrda səlahiyyətli orqanlar korrupsiya haqqında məlumatlarına və insan 

hüquqlarını müdafiə etdiyinə görə yaxşı tanınmış müstəqil jurnalist Xədicə 

İsmayılovanı həbs etmiş və şəxsi özünəqəsd həddinə çatdırmaqda ittiham olunaraq 

iki ay müddətinə məhkəmə öncəsi həbsə məhkum etmişdir. Onun həbsindən iki 

gün əvvəl, dekabrın 3-də Prezident Administrasiyasının rəhbəri Ramiz Mehdiyev 

İsmayılova daxil olmaqla jurnalistləri hökumət əleyhinə fəaliyyətdə 

günahlandırmışdır. O, ATƏT-in İnsan Ölçüsünün İcrası Görüşündən qayıtdıqdan 

sonra səlahiyyətli orqanlar ona qarşı oktyabrda səfər qadağası tətbiq etmişdir. 

“Amnesty International” İsmayılovanı vicdan məhbusu hesab etmişdir, bir sıra 

beynəlxalq jurnalist və insan hüquqları təşkilatları onun azadlığa buraxılmasını 

tələb etmişdir.  
 

 

Səlahiyyətli orqanlar il ərzində həmçinin ölkənin aparıcı mətbuat hüquqları 

vəkilləri və təşkilatlarına da intensiv təzyiq nümayiş etdirmişdir. Beynəlxalq 

səviyyədə tanınmış mətbuat azadlığı vəkili, Reportyorların Azadlıq və 

Təhlükəsizliyi İnstitutunun (RATİ) sədri Emin Hüseynov iyulun sonlarında və 

avqustun əvvəllərində insan hüquqları üzrə tanınmış digər üç vəkilin həbsindən 

sonra qorxuya düşərək avqustun ortalarında gizlənmişdir. RATİ və Media 

Hüquqları İnstitutuna (MHİ) hökumətin təzyiq göstərməsi birincinin avqust ayında 

bağlanması və ikincinin fəaliyyət çərçivəsinə əhəmiyyətli məhdudiyyətlərin 

qoyulması ilə nəticələndi. Məsələn, hökumət rəsmiləri 8 avqustda RATİ-nin ofis 

avadanlığını müsadirə etmiş və 11 avqustda ofisi möhürləmişdir. Mətbuat azadlığı 

üzrə ATƏT nümayəndəsi və digər beynəlxalq mətbuat azadlığı müdafiəçiləri RATİ 

və onun sədri, MHİ və MHİ direktoru Rəşid Hacılı daxil olmaqla mətbuat azadlığı 

fəalları və təşkilatlarına qarşı intensivləşdirilmiş təzyiqi tənqid etmişdir. Avropa 

Şurasının insan hüquqları üzrə xüsusi səlahiyyətlisi Nils Muiznieksin məlumatına 

görə, Hüseynov polisin göstərdiyi təzyiqlər nəticəsində yüksək qan təzyiqindən 

və əvvəllər aldığı kürək nahiyəsindəki zədədən əziyyət çəkmişdir, onu müayinə 

edən həkimlər bildirmişdir ki, həbs edilərsə, Azərbaycan həbsxanasında sağ 

qalmaya bilər.  
 

 

Zorakılıq və Təzyiq: Yerli müşahidəçilər jurnalistlərə qarşı il ərzində 64 fiziki 

həmlənin olduğunu bildirmişdir. Bu həmlələrin hədəfində əsasən Azadlıq 

Radiosu, Azadlıq və Yeni Müsavat qəzetlərinin, Turan İnformasiya 

Agentliyinin və Obyektiv Televiziyasının jurnalistləri olmuşdur. 
 

Digər bir nümunədə, 21 avqustda Turan jurnalisti, Demokratiya və QHT İnkişaf 

Resurs Mərkəzinin direktoru İlqar Nəsibov Naxçıvandakı ofisində döyülmüş və 

şüursuz formada aşkar edilmişdir. Nəsibov bildirmişdir ki, bu işdə bir neçə 

cinayətkarın əli olmuşdur, lakin səlahiyyətlilər yalnız bir nəfəri – Fərid Əsgərovu 

həbs etmişdir. Hökumətyönümlü mətbuat iddia etmişdir ki, hücum içkili dostlar 

arasındakı davanın nəticəsində meydana gəlmişdir. Sentyabrın 4-də polis 

“sağlamlığa qəsdən ağır zərər vurma ilə bədənə zəif xətərlər yetirmək” ittihamı ilə 

Əsgərovun əleyhinə cinayət işi açmışdır. Sentyabr 20-də polis eyni ittihamı 

Nəsibovun da üzərinə qoydu. Noyabrın 4 və 5-də Naxçıvan məhkəməsi həm 

Əsgərov, həm də Nəsibovun əleyhinə qaldırılan ittihamları rədd etmişdir. Nəsibova 

edilən hücum beynəlxalq qəzəbə səbəb olmuş, Aİ və digər təşkilatlar bu hücumu 

Nəsibovun insan hüquqları üzrə fəaliyyəti və yerli hökumət rəsmilərini tənqid 

etməsi ilə əlaqələndirmişdir. Aİ və digər müşahidəçilər əvvəllər Nəsibova bir neçə 

dəfə hücum edildiyini və bunların cəzasız olaraq qaldığını qeyd etmişlər. 
 

Hökumət fikir ayrılığına malik olan şəxslərə təzyiq göstərmək və bədnam etmək 

üçün mətbuatdan istifadə etmişdir. Məsələn, iyul ayında hakimiyyət müxalifət 

yönümlü Xalq Cəbhəsi Partiyasının fəalı olan Kəmalə Xəlilovanın cinsəl 

məzmunlu videosunu internetdə yaymışdır. Xəlilovanın verdiyi məlumata görə, 

hakimiyyət müxalifətçi fəaliyyətini dayandırması üçün ona davamlı şəkildə təzyiq 

göstərmişdir və o, özünün ictimai reputasiyasının ləkələnməsinə cəhd kimi bu 

videonun hakimiyyət tərəfindən yayımlandığına əmin olduğunu bildirmişdir.  
 

 

Məlumatlara görə, etiraz etməyə çalışan jurnalistlərə qarşı polis və təhlükəsizlik 

qüvvələri zorakılıq tətbiq etmiş və bəzi hallarda fiziki xəsarətlər yetirmişdir. 

Məsələn, Bakı Dövlət Universitetindəki fevral etirazı zamanı təhlükəsizlik işçisi 

Amerikanın Səsi jurnalisti Tapdıq Fərhadoğluya hücum etmişdir ki, bunun da 

nəticəsində ona təcili əməliyyat lazım olmuşdur. 29 dekabrda Bakı Apelyasiya 

Məhkəməsi səlahiyyətlilərin Fərhadoğluya hücum edən şəxs əleyhinə cinayət işinin 

açmaması barədə Fərhadoğlunun şikayətinin rədd edilməsini təsdiq etmişdir. Aşağı 

instansiyalı məhkəmənin hakimləri şahidlərin olmaması səbəbindən bu işin davam 

etdirilə bilməyəcəyi qənaətinə gəlmişdir. 
 

 

Son illərdə jurnalistlərə qarşı fiziki həmlələrə görə hər hansı polis məmurunun 

səlahiyyətli orqanlar tərəfindən saxlanıldığı barədə məlumat yoxdur. 
 

 

Jurnalistlər və mətbuat hüquqları rəhbərləri İran ruhanisi Böyük Ayatüllah Fazel 

Lənkəraninin adına fitva verdiyi jurnalist Rafiq Tağının 2011-ci ildə qətlə 

yetirilməsi üzrə və müstəqil redaktor, jurnalist Elmar Hüseynovun 2005-ci ildə 

qətlə yetirilməsi üzrə istintaqın aparılmasını tələb etməkdə davam etmişdir. 
 

 

Səlahiyyətli orqanlar bəzən jurnalistlərə sosial və çap mətbuatındakı fəaliyyətlərinə 

görə təzyiq göstərmişdir. Məsələn, jurnalist Arzu Qeybullayeva İstanbulda yerləşən 

Erməni qəzeti Agos-dakı işinə görə hədə-qorxu ilə üzləşmişdir. Azərbaycan 

xəbərlər saytı modern.az-a verdiyi müsahibəsindən sonra Qeybullayeva onun 

ermənilərlə iş birliyində vətənə satqınlıqda ittiham edilərək sosial mətbuat hədə-

qorxuları və Azərbaycan mətbuatında bir sıra düşmən mövqeli məqalələrlə 

üzləşmişdir. 
 

 

Siyasi səbəblərdən şübhəlilərin məhkəmə prosesləri də jurnalistlərə və mətbuat 

vasitələrinə hədə-qorxu gəlinməsi üçün istifadə olunmuşdur. Məlumata görə, il 

ərzində jurnalist və mətbuat vasitələri əleyhinə 59 məhkəmə işi qaldırılmışdır ki, 

iddiaçılar 2.5 milyon manat (($3.1 milyon) kompensasiya tələb etmiş; məhkəmələr 

nəticədə 180,000 manat (($225,000) cərimə tətbiq etmişdir. 
 

 

Müstəqil və müxalifyönümlü qəzetlərin əksəriyyətinin maliyyə vəziyyəti riskli 

olaraq qalmış və əmək haqları, vergilər, dövri məhkəmə cərimələrini ödəməkdə 

problemlər yaşamaqda davam etmişdir. Əksəriyyətinin maliyyələşməsi siyasi 

partiyalara, nüfuzlu sponsorlara və ya Dövlət Mətbuat Fonduna əsaslanmışdır. 

Müxalifyönümlü qəzet olan Azadlıq uzun zaman təzyiq altında olduqdan sonra 

maliyyə problemləri səbəbindən iyul ayının sonlarında və avqust ayının 

əvvəllərində nəşri dayandırmış, lakin nəşriyyat evinə qalan borcunun üçdə birini 

ödədikdən sonra nəşrə davam etmişdir. 31 mayda nüfuzlu müstəqil qəzet olan 

Zerkalo hakimiyyətin siyasi təzyiqləri ilə əlaqədar yaranan maliyyə çətinliyi 

səbəbindən nəşrini dayandırmışdır. 

 
 

 

Hökumət bəzi dövlət kitabxanalarının müxalifyönümlü və müstəqil qəzetlərə abunə 

olmasını qadağa etmiş, dövlət təşkilatlarının müxalifyönümlü qəzetlərdə reklam 

verməsinin qarşısını almış və özəl şirkətlərin müxalifyönümlü mətbuatda reklam 

yerləşdirməməsi üçün təzyiq göstərmişdir. Bunun nəticəsində müxalifyönümlü 

mətbuatda ödənişli reklam olmamışdır. Siyasi şərhçilər qeyd etmişdir ki, bu 

təcrübələr müxalifyönümlü və müstəqil mətbuat vasitələrinin öz jurnalistlərinə 

ödəyə biləcəyi əmək haqlarını azaltmışdır ki, bu da hökumətyönümlü mətbuat 

vasitələrinin kvalifikasiyalı kadrları öz tərəfinə çəkməsinə səbəb olmuşdur. Bundan 

əlavə, beynəlxalq mətbuatın monitorinq hesabatları göstərmişdir ki, Vergilər 

Nazirliyi məmurlarının hədə-qorxusu mətbuatın müstəqilliyini bir qədər də 

məhdudlaşdırmışdır.   
 

 

Yerli müşahidəçilərin məlumatına görə, yerli səlahiyyətlilər qəzet köşklərini 

dağıtmış və metrolarda çap materiallarının bütün növ satışına qadağa qoymuşdur, 

bu isə müxalifyönümlü və müstəqil qəzetlərin yayılmasını davamlı olaraq 

azaltmışdır. Müşahidəçilər bildirir ki, bunun üçün köşklər tikilmişdir, lakin bu 

köşklərdə az sayda iqtidaryönümlü qəzetlər satılmış və qəzet-jurnal satışından çox, 

ərzaq xidməti göstərmişdir. 
 

 

Senzura və Məzmun Qadağaları: Əksər mətbuat vasitələri özünü senzuradan 

istifadə etmiş və siyasi cəhətdən həssas olan mövzulara hökumətin 

qorxusundan toxunmamışdır. 
 

Milli Televiziya və Radio Şurası tələb edir ki, yerli, özəl televiziya və radio 

stansiyaları xaricdən gələn xəbər proqramlarını tam şəkildə yayımlamasın. 
 

 

Böhtan haqqında qanunlar\Milli Təhlükəsizlik: Böhtan cinayət pozuntusudur. 

Qanun böhtanla ittiham olunan şəxslərdən böyük miqdarda cərimələr tutmağa və 

üç ilə kimi həbs cəzası verməyə icazə verir. Diffamasiya da qadağandır və 100-

1,000 manat (($125 - $1,250) cərimə və altı aydan üç ilə qədər həbs ilə 

cəzalandırılır.  
 

 

İnternet Azadlığı 
 

 

Hökumət ümumən İnternetə çıxışı qadağa etməsə də və məhdudlaşdırmasa da, 

habelə onlayn məzmunu senzuradan keçirməsə də, İnternet xidmət 

provayderlərindən lisenziya almağı, Kommunikasiya və Yüksək Texnologiyalar 

Nazirliyi ilə rəsmi razılaşmalar əldə etməyi tələb etmişdir. Beynəlxalq 

Telekommunikasiya Birliyinin statistikasına görə, ölkə əhalisinin təqribən 70 faizi 

il ərzində İnternetdən istifadə etmişdir.  

Qanun internetdə böhtançılıq və təhqirə görə cərimə tətbiq edir. 

Məlumata görə, hökumət demokratiya fəallarının internet 

kommunikasiyasına nəzarət etmişdir. Məsələn, il ərzində saxlanmış və ya 

həbs edilmiş bir çox gənc fəallar hökumətin korrupsiyası və insan 

hüquqlarının internetdə pozulmasını tez-tez tənqid etmişdir. Ömər 

Məmmədovun mühakimə edilməsindən başqa, hakim dairələr digər iki 

Facebook fəalını – Elsevər Mürsəlli və Əbdül Ədilovu narkotik maddə 

saxlamaqda ittiham edərək onları 2 aprel və 27 mayda müvafiq olaraq beş 

il və beş il yarım həbsə məhkum etmişdir. 3 iyulda apelyasiya məhkəməsi 

Mürsəlli prezidenti dəstəklədiyini bəyan etdikdən sonra onun 

məhkumluğunu iki ilə azaltdı. Mürsəlli əfv edilmiş və 17 oktyabrda 

azadlığa buraxılmışdır. Freedom on the Net –in 2013-cü il üzrə illik 

hesabatında Freedom House əsas texniki qadağaların olmadığını qəbul 

etmiş, lakin “internet üzərindən fikrini bildirənlərin dövlət tərəfindən 

daha çox təzyiqə, hədə-qorxuya və cəriməyə tuş gəldiyini” müşahidə 

etmişdir.  

 
 

 

Freedom House həmçinin 2012-2013-cü illərdə müxalifyönümlü internet səhifələrin 

artdığını qeyd etmişdir. Müxalifətə və bəzi müstəqil QHT internet səhifələrinə olan 

hücumların inkar edilməsi barədə məlumatlar daxil olmuşdur. Məsələn, 

Reportyorların Azadlıq və Təhlükəsizliyi İnstitutunda olduğu kimi, müxalifət qəzeti 

olan Azadlıq, xəbər portalı Contact.az və AA\AR-ın internet səhifələri hücumlara 

məruz qalmışdır. Naxçıvanda internet səhifələrin blok edilməsi daha geniş yayılıb.   
 

 

Akademik azadlıq və mədəniyyət tədbirləri 
 

 

Hökumət bəzi hallarda təhsil azadlığını məhdudlaşdırmışdır.  

Bəzi yerli müşahidəçilər hökumətin dövlət tərəfindən maliyyələşdirilən xaricdə 

təhsil proqramlarına iştirakçıların seçilməsi siyasətindən və seçim zamanı siyasi 

mənsubluğun nəzərə alınması ilə bağlı öz narahatlıqlarını ifadə etmişdir. Hökumət 

bu məlumatı inkar etmiş və seçim prosesinin şəffaf olduğunu iddia etmişdir.  
 

 

Müxalifət partiyalarının üzvləri məktəb və universitetlərdə müəllim kimi iş 

tapmağın çətin olduğunu bildirmişdir. Hakim dairələr əvvəlki illərdə dövlət təhsil 

müəssisələrində çox tanınan müxalifət partiyası üzvlərini işdən azad etmişdir. 

QHT-lərin məlumatına görə, yerli icra hakimiyyəti orqanları, məsələn, mədəniyyət 

tədbirlərini qadağa etməklə azsaylı xalqların mədəniyyətini nümayiş etdirməsinin 

qarşısını almışdır 

 

b. Sərbəst Toplaşma və Birləşmə Azadlığı  

 

Qanunla toplaşma azadlığı təmin etsə də, hökumət bu hüququ məhdudlaşdırmışdır. 

Hökumət bəzən güc tətbiq etməklə və etirazçıları həbs etməklə sərbəst etiraz və 

toplaşmalara öz reaksiyasını bildirmişdir. Məsələn, 20 fevralda Bakı Dövlət 

Universitetinin yüzlərlə tələbəsi inzibati dəyişikliklərə etiraz etmək üçün toplaşmış, 

polis isə dörd nəfəri saxlamışdır. Növbəti gündəki gərginlik etirazçı Hüseyn 

Novruzlunun polis tərəfindən həbs olunması və döyülməsi ilə nəticələnmişdir. 

Məlumata görə, polis etirazı dayandırmaq üçün zor güc tətbiq etmiş və bir neçə 

tələbəni sorğu-suala çəkilməsi üçün polis idarəsinə aparmışdır. 
 

 

Konstitusiya müvafiq hökumət orqanını əvvəlcədən məlumatlandırmaqla sərbəst 

toplaşmanı təmin etsə də, hökumət bu müddəanı əvvəlcədən icazə almağa dair tələb 

kimi təfsir etməkdə davam etmişdir. Bakının tanınmış ərazilərinə metro və avtobusla 

rahat gediş-gəlişin olmasına baxmayaraq, yerli rəsmilər bütün yürüşlərin əvvəlcədən 

təsdiq edilməsini və əsasən əlverişsiz yerlərdə keçirilməsini tələb etmişdir. Əksər 

siyasi partiya və QHT-lər bu tələbləri qeyri-məqbul hesab etmiş və konstitusiyaya 

uyğun olmadığını bildirmişdir. Ölkənin hər yerində səlahiyyətli orqanlar toplaşmaq 

azadlığını inkar edərək planlaşdırılmış ictimai yürüşləri qəbul etməkdən imtina 

etmişdir.  
 

 

Qanun nalayiq hərəkətlərə görə üç ay, polisə müqavimət göstərməyə görə bir ay 

inzibati həbs cəzasına icazə verir. Məhkəmə qaydasına (o cümlədən cərimə 

ödəməmək) riayət etməyən şəxslər 500 manatdan 1,000 manata qədər (($625 - 

$1,250) cərimələnir və bir aya qədər inzibati həbs cəzasına məhkum edilir. 
 

 

Birləşmə azadlığı 
 

 

Konstitusiya birləşmə azadlığını təmin edir, lakin bu hüquqa qanunla müəyyən 

məhdudiyyətlər qoyulur və il ərzində edilən dəyişikliklər QHT-lərin fəaliyyətini 

məhdudlaşdırmışdır. Bu dəyişiklikləri etməklə hakimiyyət QHT-lərin 

fəaliyyətlərinə dair bir sıra cinayət-axtarış tədbiri həyata keçirmiş, bank 

hesablarını dondurmuş və yerli kadrlara hədə-qorxu gələrək bəzilərini həbsə 

atmışdır. Bu tədbirlər ən azı üç ofisin rəsmi olaraq bağlanması və təxminən 30 

QHT-nin fəaliyyətlərinin dayandırılması ilə nəticələnmişdir  

(bax bölmə 5). 

Bir çox sayda hüquqi müddəalar mövcuddur ki, bunlar hökumətin siyasi 

partiyaların, dini qrupların, biznes qurumlarının və QHT-lərin fəaliyyətlərini 

nizamlanmasına imkan verir, o cümlədən QHT-lərin “hüquqi şəxs” statusunu 

almaq istədikləri halda onların Ədliyyə Nazirliyində qeydiyyatdan keçməsini tələb 

edir. Qanun qeydiyyatla bağlı müraciətin daxil olmasından sonra 30 gün ərzində 

baxılmasını tələb etsə də (əlavə araşdırma tələb olunduğu hallarda əlavə 30 gün), 

qeyri-müəyyən, çətin və qeyri-şəffaf qeydiyyat prosedurları vətəndaşların 

birləşmək hüququnu məhdudlaşdırmaqla uzun gecikmələrin yaranması ilə 

nəticələnmişdir. Digər qanunlar da QHT filiallarında rəhbər xarici vətəndaş olduğu 

təqdirdə, müavinin mütləq Azərbaycan vətəndaşı olması tələbini irəli sürməklə 

birləşmək azadlığına məhdudiyyət qoyur. Hakimiyyət orqanları müntəzəm olaraq 

adının tərkibinə “insan hüquqları”, “demokratiya”, “institut” və “cəmiyyət” sözləri 

daxil olan QHT-lərin ərizələrini qeydiyyata almaqdan imtina etmişlər.     
 

Qrant və ianələrin alınmasına təsir edən qanunlar nağd ianələr alan QHT-lər 

üzərində de-fakto qadağa qoymuş və QHT-lərin anonim ianələr almalarını və 

yaxud ümumi cəmiyyətin özündən müəyyən töhfələrdən faydalanmalarını 

demək olar ki qeyri-mümkün etmişdir. 
 

 

Fevral ayında Prezident QHT-lər, qrantlar, hüquqi şəxslərin qeydiyyatı ilə bağlı 

inzibati məcəllə və qanunlarda bir sıra düzəlişləri təsdiq etmişdir ki bunlar da 

QHT-lərin fəaliyyətləri üzərində yeni məhdudiyyətlər qoymuş və qeydiyyatdan 

keçməmiş, müstəqil və xarici QHT-lər üçün bir çox sayda imkanları qapatmışdır. 

Bu düzəlişlər qeydiyyatdan keçməyən və xarici QHT-ləri məcburi olaraq 

bağlanma riski altında qoymuş, potensial fəal və donorların vətəndaş cəmiyyəti 

təşkilatlarına qoşulmamaları və dəstəkləməmələri ilə bağlı hədələyərək, onları 

fikirlərindən daşındırmış və QHT-lərin qeydiyyatdan keçməmiş yerli qruplara və 

yaxud QHT-lərin fərdi rəhbərlərinə qrant vermək imkanlarını məhdudlaşdırmışdır.    
 

 

May ayında hakimiyyət orqanları bir çox sayda yerli və beynəlxalq QHT-lərin 

fəaliyyətləri və yerli idarəçiliyi ilə bağlı geniş miqyasda istintaq işlərinə başlamışdır. 

Bu istintaq prosesi təbii resursların idarə edilməsində şəffaflıq və insan hüquqları 

üzərində köklənmiş görkəmli müstəqil təşkilatları, həmçinin Azərbaycanlılara yardım 

edən beynəlxalq təşkilatları əhatə etmişdir. Nəticə olaraq ən azı üç təşkilat öz işçilərini 

davamlı təzyiqə və perspektiv olaraq həbs cəzasına məruz qalmaqdan qorumaq üçün 

bağlanmışdır.  Verilən məlumatlara əsasən, hakim orqanlar il ərzində onlarla QHT-

nin bank hesabını, həmçinin bir çox sayda təşkilat rəhbərinin şəxsi hesablarını 

dondurmuşdur. Yerli və beynəlxalq QHT-lər cinayət istintaq hallarını, həbsləri, 

bank hesablarının bağlanması və digər təzyiq tədbirlərini ölkə üzrə görülməmiş, 

vətəndaş cəmiyyəti üzərində sərt ölçülərin tətbiqi kimi qiymətləndirmişlər (bax 

Fəsil 5). 

Yerli QHT-lərə yardımları daha da məhdudlaşdıran düzəlişlərin parlament 

tərəfindən təsdiqi və noyabrın 16-dan etibarən qüvvəyə minməsi ölkədə ciddi 

rezonans doğurmuşdur. Bu düzəlişlər əsasında qrantların və təşkilatların mümkün 

onlayn qeydiyyatı üçün zəmin yaransa da, donor təşkilatlar həm də hökumətdə 

qeydiyyatdan keçməlidirlər. 18 noyabr tarixinə verilən məlumatlara görə təxminən 

30 QHT fəaliyyət göstərmək iqtidarında olmadıqlarına görə fəaliyyətlərini 

dayandırmışlar.    

Hökumət 2009-cu ildə ölkədə fəaliyyət göstərmək istəyən xarici QHT-lərdən saziş 

imzalamalarını və Ədliyyə Nazirliyində qeydiyyatdan keçmələrini tələb edən 

qanunla bağlı 2011-ci ilin qaydalarını icra etməkdə davam etmişdir. Ölkədə öz 

filialını qeydiyyatdan keçirmək istəyən xarici QHT-lərdən “Azərbaycan əhalisinin 

milli və mədəni dəyərlərini” dəstəkləmələrini nümayiş etdirmələri, dini və siyasi 

təbliğata cəlb olunmayacaqları ilə bağlı öhdəliyi üzərilərinə götürmələri tələb 

olunur. Fərman qeydiyyat proseduru ilə bağlı hər hansı vaxt məhdudiyyəti irəli 

sürmür və xarici QHT-ni qeydə almaqla bağlı qərar vermək üçün səmərəli şəkildə 

hökuməti qeyri-məhdud səlahiyyətlərlə təmin edir. 1 noyabr tarixinə görə 2013 və 

2014-cü illər ərzində bu qaydalar çərçivəsində heç bir xarici QHT ölkədə 

qeydiyyatdan keçə bilməmişdir.   
 

 

Ədliyyə Nazirliyi bildirmişdir ki, onlar bu il ərzində 74 QHT-ni qeydiyyata almış 

və heç bir qeydiyyat müraciətini geri çevirməmişlər. Bəzi ekspertlərin 

hesablamalarına görə təxminən 1000 QHT qeydiyyatsız qalmışdır.  
 

 

c. Din Azadlığı 
 

 

www.state.gov/religiousfreedomreport/ linkindən Dövlət Departamentinin 

Beynəlxalq Dini Azadlıq Hesabatına Nəzər salın.     
 

 

d. Hərəkət Azadlığı, Məcburi Köçkünlər, Qaçqınların və Vətəndaşlığı olmayan 

Şəxslərin Müdafiəsi  
 

 

Qanun ölkə daxili hərəkət, xaricə səyahət, emiqrasiya və repatriasiya ilə bağlı 

azadlıq təmin etmiş olsa da, hökumət bəzi hallarda xüsusən istintaqa cəlb 

olunmuş vətəndaş cəmiyyəti fəalları olmaqla, hərəkət azadlığını 

məhdudlaşdırmışdır. 
 

 

Hökumət məcburi köçkünlər, qaçqınlar, geri qayıdan qaçqınlar, sığınacaq 

axtaranlar, vətəndaşlığı olmayan şəxslərin və digər əlaqədar şəxslərin müdafiə 

olunması və onlara yardımların təmin edilməsində BMT-nin Qaçqınlar üzrə Ali 

Komissarlığı (BTM QAK) və digər humanitar təşkilatlarla əməkdaşlıq etmişdir. 

Dövlət Miqrasiya Xidməti qaçqınların statusunun təyin edilməsi daxil olmaqla, 

qaçqınlarla bağlı bütün məsələlərə görə cavabdehlik daşımışdır. Beynəlxalq QHT-

lər bu xidmətin səmərəsiz olaraq qaldığını və şəffaf şəkildə fəaliyyət göstərmədiyini 

http://www.state.gov/religiousfreedomreport/

bildirməkdə davam etmişlər.   
 

 

Xaricə səyahət: Əvvəlki illərdən fərqli olaraq hakimiyyət orqanları daha çox sayda 

vətəndaş cəmiyyəti fəallarının ölkədən kənara çıxmasının qarşısını almışlar. 

Məsələn, 28 aprel tarixində səlahiyyətli orqanlar Sülh və Demokratiya İnstitutunun 

Direktoru Leyla Yunus və onun həyat yoldaşı Arif Yunusovun konfransda iştirak 

etmək üçün Bruselə getmələrini qadağan etmiş və pasportlarını alaraq onları 24 

saat saxlamışdır. Hakimiyyət orqanları bu qadağanı casusluqda ittiham olunan 

jurnalist Rauf Mirqədirovun istintaq işi ilə əlaqəli olduğunu bildirmişlər. 

Hakimiyyət orqanları həmçinin avqustun 2-də həbs edilməsindən öncə İnsan 

Hüquqları Klubunun sərdi Rəsul Cəfərovun da ölkə ərazisindən kənara çıxmasına 

qadağa qoymuşlar.     

5 avqust tarixində hakimiyyət orqanları tanınmış fəal və Reportyorların Azadlığı və 

Təhlükəsizliyi İnstitutunun direktoru Emin Hüseynovun Türkiyədə tibbi müalicə 

alması üçün səfər etməsinə icazə verməmişlər.   

3 sentyabr tarixində səlahiyyətli orqanlar həmçinin gənc fəal və ikili ABŞ və 

Azərbaycan vətəndaşlığı olan Səid Nurinin ölkədən kənara çıxmasına mane 

olmuş, 11 sentyabr tarixində isə ona ölkəni tərk etməyə icazə verilmişdir. 10 

noyabr tarixində bloqqer Mehman Hüseynovun ATƏT-in konfransında iştirak 

etməsi üçün ölkəni tərk etməsinə icazə verilməmişdir. Noyabr ayında rəhbər 

orqanlar tədqiqatçı jurnalist Xədicə İsmayılovanın Helsinki Komissiyasının 

dinləmələrində şahidlik etməsi üçün ölkə xaricinə səfər etməsini qadağan etmişlər. 
 

 

Hökumət 2006-cı ildən bəri pasportunu yeniləməkdən imtina etməklə Xalq Cəbhəsi 

Partiyasının sədri Əli Kərimlinin xaricə səfərlərinin qarşısını almışdır. Bu imtinanın 

zəmini kimi hökumət 1994-cü ildən bəri ona qarşı həll olunmamış cinayət xarakterli 

şikayətin olduğunu göstərmişdir, hərçənd şikayət verildikdən sonra bir neçə halda 

heç bir etiraz olmadan Kərimlinin pasportu yenilənmişdir. Məhkəmə sisteminin 

bütün səviyyələri onun şikayətini geri çevirmişlər. 2009-cu ildə Kərimli şikayətini 

AİHM-yə təqdim etmiş və bununla bağlı ilin sonuna kimi dinləmə keçirilməmişdir.   
 

Hərbi çağırış yaşına çatmış kişilərin qanuna əsasən xaricə səfər etməzdən öncə hərbi 

qurumlarda qeydiyyatdan keçməsi tələb olunur. Ali təhsil almaq istəyən oğlanlar öz 

təhsillərini tamamlamaq üçün möhlət götürə bilərlər. Hərbi xidmətlə bağlı qanunda 

tələbələr və yaxud aspirantlarla bağlı möhlətlər göstərilməsə də, hərbi idarələr 

ümumi olaraq universitetdə qeydə alınma ilə bağlı illik olaraq sübutun təqdim 

edilməsi əsasında bu cür möhlətləri təmin etmişlər. Milli təhlükəsizlik 

məlumatlarına çıxışı olan bəzi hərbi işçilər üçün müəyyən səyahət məhdudiyyətləri 

müəyyən edilmişdir.  

Cinayət törətməkdə ittiham olunan və yaxud törətmiş və şərti töhmət cəzası alan 

şəxslərə də ölkədən kənara çıxmağa icazə verilməmişdir.  

 

Rəsmi hökumət siyasəti ilə etnik Erməni əsilli vətəndaşlara səyahət etmək imkanı 

verilsə də, verilən məlumatlara görə aşağı instansiyalarda fəaliyyət göstərən 

məmurlar rüşvət istəmiş və yaxud pasport üçün müraciət edən ermənilərə 

incitmişdir.  
 

Məcburi Köçkünlər  
 

 

İlin birinci yarısı üçün BMT QAK ölkədə 161 560 ailəni təmsil edən 622 892 

məcburi köçkünün olması ilə bağlı hesabat vermişdir. Bunların da böyük 

əksəriyyəti Dağlıq Qarabağ konflikti nəticəsində 1988-ci və 1993-cü illər ərzində 

öz evlərini məcburi şəkildə tərk etməli olmuşlar.  
 

 

İlkin olaraq məcburi köçkünlərdən yaşayış yerlərini səlahiyyətli orqanlarda 

qeydiyyatdan keçirmələri tələb olunurdu və onlar yalnız təsdiq edilmiş ərazilərdə 

yaşaya bilərdilər. Sovet İttifaqının dağılmasından sonra rəsmi olaraq dayandırılan 

bu “propiska” qeydiyyat sistemi əsas etibarilə separatistlərin Dağlıq Qarabağ və 

Azərbaycanın digər yeddi rayonu üzərində nəzarəti ələ almalarından sonra evlərini 

tərk etməyə məcbur olan şəxslərə qarşı tətbiq olunurdu. Hökumət bunu onunla 

əsaslandırır ki qeydiyyat məcburi köçkünlərə yardım göstərilməsi məqsədi ilə 

onların izini itirməmək üçün lazım olmuşdur. 
 

 

Məcburi Köçkünlərin Monitorinq Mərkəzinin verdiyi məlumata əsasən Bakıda 

məskunlaşmış məcburi köçkünlərin əksər hissəsi yaşayış yerində qeydiyyatdan 

keçə bilməmiş və yaxud rəsmi məşğulluq, hökumət yardımları, səhiyyə 

xidmətləri, təhsil və yaxud təqaüdlərdən yararlana bilməmiş və əmlak alan zaman 

çətinliklə üzləşmişlər. 
 

 

Kifayət qədər məcburi köçkün həddən çox sayda insanın yaşadığı kollektiv 

mərkəzlərdə yaşamağa davam edir ki, bu yerlərdə onlar məhdud məşğulluq 

imkanları və yoxsulluğun yüksək səviyyəsi nəticəsində cəmiyyətdən kənar 

qalmışlar. Qanun tələb edir ki, məcburi köçkünlər yaşadıqları rayonlarda 

qeydiyyatdan keçməlidirlər və qeydiyyatda məcburi köçkün statusunun alınması 

zəruridir. Məcburi köçkünlərin yaşadığı müvəqqəti qeydiyyat ölkə daxilində 

miqrasiyanı məhdudlaşdırmır.       
 

 

Hökumətdən verilən məlumata əsasən il ərzində məcburi köçkünlərə yardım 

məqsədi ilə 630 milyon manat (787, 5milyon ABŞ dolları) ayrılmışdır. BMT QAK-

dan bildirilmişdir ki, il ərzində hökumət 4450 ailəni evlə təmin etmişdir ki, bunlar 

da təxminən 22000 adamı əhatə edir. Mənzillər ilkin olaraq Abşeron və Mingəçevir 

rayonlarında təmin edilmişdir. 
 

 

Qaçqınların Müdafiə olunması  
 

 

Sığınacaq əldə etmə imkanı:  Qanun sığınacağın təmin edilməsi və yaxud qaçqın 

statusunun verilməsinə imkan verir və hökumət Dövlət Miqrasiya Xidmətində 

Qaçqın Statusunun Müəyyənləşdirilməsi İdarəsi vasitəsilə bəzi qaçqınların 

müdafiəsini təmin etmək üçün sistem yaratmışdır. BMT QAK müəyyən 

irəliləyişlərin olduğunu qeyd etsə də, ölkədəki qaçqın statusunu müəyyən edən 

sistem beynəlxalq standartları qarşılamır.      
 

 

Dövlət Miqrasiya Xidmətindən verilən məlumata görə il ərzində ailə üzvləri daxil 

olmaqla, 399 nəfərin adından qaçqın statusunun alınması üçün 202 nəfər şəxs 

müraciət etmişdir.  
 

 

BMT QAK ilin sonu olaraq ölkədə 1667 nəfəri (BMT QAK-ın mandatı ilə 

tanınan qaçqınlar, sığınacaq axtaranlar və mandat altına düşən şəxslər) tanımış 

və onları BMT QAK-ın müdafiə məktubları ilə təmin etmişdir.    
 

Mənbə/Tranzit Ölkənin Təhlükəsizliyi:  BMT QAK-ın verdiyi məlumata əsasən, 

ölkə Çeçenistanda baş vermiş konfliktlə əlaqədar olaraq oradan köçmək istəyən 

Rusiya vətəndaşlarına milli sığınacaq prosedurlarından istifadə etməyə imkan 

verməmişdir. Bununla belə, BMT QAK qeyd etmişdir ki, ölkə Çeçenistandan olan 

sığınacaq axtaran şəxslərə qarşı tolerantlıq nümayiş etdirmiş və onlara müdafiə və 

humanitar yardımların təmin edilməsində BMT QAK-ın rolunu qəbul etmişdir.   
 

Əsas Xidmətlərdən İstifadə İmkanı:  Ölkədə hesablamaya əsasən 1000 nəfər 

qaçqının sosial xidmətlərdən istifadə imkanı yoxdur. 
 

 

Vətəndaşlığı olmayan şəxslər  
 

 

Uşaqlar doğulduqları ölkənin və yaxud valideynlərinin vətəndaşlığını 

götürürlər. Qanun vətəndaşlığı olmayan şəxslərin vətəndaşlıq üçün müraciət 

etmək hüququnun olduğunu irəli sürsə də, bəzi şəxslər bu müraciət üçün tələb 

olunan sənədləri əldə edə bilməmiş və buna görə də rəsmi olaraq statusları 

tanınmamışdır. Vətəndaşlıqla bağlı qanun əcnəbilər və vətəndaşlığı olmayan 

şəxslərin vətəndaşlıq almasını çətinləşdirir.   
 

 

BMT QAK-dan verilən məlumatlara əsasən ölkədə 2009-cu ildə aparılmış milli 

siyahıya alma prosesində 3585 nəfər özünü vətəndaşlığı olmayan kimi təqdim 

etmişdir. Dövlət Miqrasiya Xidmətindən bildirilmişdir ki, 375 nəfər vətəndaşlığı 

olmayan şəxs vətəndaşlıq almaq üçün müraciət etmişdir. Dövlət Miqrasiya 

Xidməti 96 nəfər vətəndaşlığı olmayan şəxsə vətəndaşlıq vermiş, 83 nəfərə 

müvəqqəti yaşamaq üçün icazə, 50 nəfərə daimi yaşamaq üçün icazə və bir 

vətəndaşlığı olmayan şəxsə isə işləmək üçün icazə təqdim etmişdir. Vətəndaşlığı 

olmayan şəxslərin böyük əksəriyyəti Gürcüstan və yaxud İrandan olan etnik 

Azərbaycanlılar olmuşdur. QHT-lər əmindirlər ki, sənədsiz vətəndaşlığı 

olmayan şəxslərin sayı çoxdur və bu rəqəm yüz nəfərdən on min nəfərə kimi 

dəyərləndirilir.   
 

 

Əsas etibarilə vətəndaşlığı olmayan şəxslər hərəkət azadlığı hüququndan istifadə 

edə bilmişlər. Qanunla vətəndaşlığı olmayan şəxslərə tibbi xidmətlər və 

məşğulluq kimi ilkin hüquqlardan istifadə imkanları sərgilənir. Buna 

baxmayaraq bəzi hallarda vətəndaşlığı olmayan şəxslərin hüquqi statusunun 

olmaması onların bu hüquqlardan istifadələrinə maneələr yaratmışdır.  
 

 

Bölmə 3. Siyasi Hüquqlara Hörmət: Vətəndaşların öz Hökumətlərini Dəyişmək 

Hüququ   
 

 

Konstitusiyada vətəndaşlara azad və ədalətli seçki yolu ilə öz hökumətlərini dəyişmək 

imkanı tanınsa da, hökumət seçki prosesinə müdaxilə etməklə bu imkanı 

məhdudlaşdırmağa davam etmişdir. Qanun müstəqil parlamentin olması üçün zəmin 

yaratmış olsa da, Milli Məclisin müstəqil fəaliyyəti məhdudlaşdırılmış və onun icraçı 

orqandan müstəqil şəkildə qanunvericilik təşəbbüsü az olmuşdur.  
 

Seçkilər və Siyasi Həyatda İştirak  
 

 

Son Seçkilər:  2013-cü ilin oktyabr ayında keçirilmiş prezident seçkiləri beynəlxalq 

standartları qarşılamamışdır. ATƏT-in Demokratik Institutlar və İnsan Hüquqları 

Bürosu və ATƏT-in Parlament Assambleyasının 2013-cü ilin oktyabr ayında ilkin 

aşkar edilmiş faktlar və seçkinin nəticələri ilə bağlı müştərək bəyanatlarında ölkənin 

ATƏT qarşısında olan öhdəliklərini tam şəkildə qarşılaması üçün tələb olunan ciddi 

çatışmazlıqlar vurğulanmışdır. Seçki günündə ATƏT/DİİHB müşahidəçiləri seçki 

qutusunun doldurulması, müşahidə edilmiş seçki məntəqələrinin 58 faizində səslərin 

sayılması ilə bağlı ciddi problemlər və qəbul edilmiş səslərin sayını qeydə ala 

bilməmək kimi prosedurla bağlı qanun pozuntularını müşahidə etmişlər. Seçki 

günündən öncə ATƏT/ DİİHB –dən verilən məlumata əsasən hökumət siyasi mühiti 

sıxışdırmışdır ki, bu da azad və ədalətli seçki rəqabəti üçün zəruri olan yığışma, 

birləşmə və ifadə azadlıqları kimi əsas azadlıqları məhdudlaşdırmışdır.  Hakimiyyət 

orqanları müntəzəm olaraq mətbuat və vətəndaş cəmiyyətinə müdaxilələr etmiş, 23 

günlük kampaniya ərzində bəzən və yaxud ondan öncə müəyyən hallarda güc tətbiq 

etməklə dinc aksiyaları və mitinqləri pozmuş və bir çox sayda müxalif və gənc 

fəalları həbs etmişdir. Nə seçki administrasiyası, nə də məhkəmə orqanları 

şikayətlərlə bağlı effektiv həll yolu təmin etməmişdir. Seçki Monitorinq və 

Demokratik Araşdırmalar Mərkəzi (SMDAM) kimi etibarlı QHT-lər oxşar 

çatışmazlıqlarla bağlı məlumat vermişlər.         
 

SMDAM-ın verdiyi məlumata əsasən 2013-cü ilin oktyabr ayında seçkidən sonra 

şikayətlərə baxılması prosesində Mərkəzi Seçki Komissiyasının bir üzvü istisna 

olmaqla məhkəmə və digərləri lazımi qaydada iştirak etməmişdir.  SMDAM 

həmçinin müşahidə etmişdir ki, Konstitusiya Məhkəməsi seçkidən sonrakı 

araşdırmaların tamamlanması üçün təyin olunmuş son tarixdən dörd gün öncə 

seçkinin nəticələrini qəbul etmişdir. ATƏT/ DİİHB özünün 2013-cü ilin dekabr 

ayında nəşr etdiyi yekun seçki hesabatında eyni qüsurların olduğunu 

vurğulamışdır.  
 

 

2013-cü ilin oktyabr ayının sonlarında SMDAM-ın seçki sonrası tənqidi 

hesabatının ardınca hakim orqanlar bu qrup və onun tərəfdaşı olan Beynəlxalq 

Könüllülər Kooperasiyası İctimai Birliyinə qarşı vergidən yayınma və digər 

ittihamlar əsasında cinayət işi açmışdır. Yerli və beynəlxalq insan hüquqları üzrə 

təşkilatlar iki SMDAM rəsmisinin, sədr Anar Məmmədli və icraçı direktor Bəşir 

Süleymanlının 26 may tarixində müvafiq olaraq beş il yarım və üç il yarım həbs 

cəzası almasını sadəcə təşkilatların düzgün seçki monitorinq hesabat təqdim 

etmələri ilə əlaqələndirmişlər (5-ci bölməyə nəzər salın).    

 

Hakimiyyət orqanları seçki kampaniyası ərzində bəzi konstruktiv addımlar 

atmışdır ki, bunlara müxalifətin vahid namizədi olan Cəmil Həsənlinin qeydiyyata 

alınması, müxalifətin kampaniya çərçivəsində bəzi mitinqlərinə icazələrin 

verilməsi, ATƏT/DİİHB-in seçkiyə müşahidə etmək üçün dəvət olunması qərarı 

və seçki üçün səmərəli texniki hazırlıq işləri daxildir. 
 

 

Siyasi Partiyalar və Siyasi Həyatda İştirak:  Qeydiyyatdan keçmiş partiyaların sayı 

50 olsa da, hakim Yeni Azərbaycan Partiyası siyasi sistemdə dominantlıq etməyə 

davam etmişdir. Yerli müşahidəçilər bildirmişlər ki, hakim partiyanın üzvü olmaq 

dövlət vəzifələrində üstünlüyün verilməsi kimi bir çox üstünlükləri təmin edir. 

Ölkənin müstəqillik əldə etməsindən sonra ilk dəfə Milli Məclisə 2010-cu il 

seçkilərindən sonra Müsavat və Xalq Cəbhəsi müxalifət partiyalarından heç kim 

daxil olmamışdır.   
 

Müxalifət nümayəndələri digər vətəndaşlarla müqayisədə rəsmi təzyiq və əsassız 

şəkildə həbs və nəzarət altında saxlanma hallarına daha çox məruz qalmışlar.  

Yerli QHT-lərin siyasi məhbuslarla bağlı müştərək siyahılarına əsasən bir çox 

sayda siyasi məhbus və məhkumlar müxalifət partiyası və yaxud hərəkatının 

üzvləri olmuşdur. Məsələn 13 yanvar tarixində rayon məhkəməsi Müsavat 

Partiyası sədrinin  müşaviri Yadigar Sadıqovu xuliqanlıqda ittiham edərək altı il 

həbs cəzası vermişdir. 22 iyul tarixində apelyasiya məhkəməsi bu qərarı dörd ilə 

azaltmışdır. Yerli media və QHT-lər bu ittihamları Sadıqovun regionda müxalif 

fəaliyyətləri və hökuməti tənqid etməsi ilə əlaqələndirmişlər. Həmçinin belə 

müşahidələr olmuşdur ki, aid olduqları partiyadan istefa vermələrinin əvəzində 

hakim orqanlar həbsdən daha erkən çıxarılma kimi təkliflərlə müxalifət partiyası 

üzvlərinə təzyiq göstərmişlər.   
 

 

Rayon partiya üzvləri çox zaman öz toplantılarının məqsədlərini gizlətmələri 

olmuş və onları uzaq yerlərdə keçirmişlər. Müxalifət partiyasının üzvləri 

bildirmişlər ki, polis çox zaman çay evlərində kiçik toplantıları dağıtmış və 

iştirakçıları sorğulamaq üçün həbsə almışlar. Müxalifət partiyaları ofis yeri 

kirayələməkdə çətinlik çəkməyə davam etmişlər, verilən məlumatlara əsasən 

bunun səbəbi ofis sahibləri rəsmi olaraq cəzalanmaqdan qorxmalarıdır, bəzi 

partiyalar partiya liderinin mənzilindən fəaliyyət göstərmişlər. 3 mart tarixində 

baş verən partlayış nəticəsində Xalq Cəbhəsi Partiyasının ofisi dağıdılmışdır ki, 

partiyanın sədri Əli Kərimli hakim orqanları bilərəkdən partiyanı ofisindən 

çıxarmağa cəhd etməkdə günahlandırmışdır.     

 

Qadınların və Azlıqların İştirakı:  Milli Məclisdə 19 qadın fəaliyyət göstərir. Bir 

qadın nazir səviyyəsində vəzifəyə malik olmuşdur. Talışlar, Avarlar, Ruslar və 

Yəhudilər kimi azlıqların nümayəndələri də Milli Məclisdə və hökumətdə təmsil 

olunmuşlar. 
 

 

Bölmə 4. Korrupsiya və Hökumətdə Şəffaflığın Olmaması   
 

 

Qanun vəzifəli şəxslər tərəfindən korrupsiya hallarına görə cərimələr nəzərdə tutur, 

lakin hökumət bu qanunu səmərəli şəkildə tətbiq etmir və vəzifəli şəxslər çox 

zaman cəza almadan korrupsiya hallarına cəlb olunurlar. Aşağı səviyyədə 

korrupsiya halları ilə mübarizədə hökumət müəyyən irəliləyişlər əldə etsə də, 

yüksək səviyyədə korrupsiya problem olaraq qalmaqdadır. “Transparency 

İnternational” və digər müşahidəçilər korrupsiyanı il ərzində geniş yayılmış bir hal 

kimi təsvir etmişlər.  
 

Korrupsiya:  İqtisadiyyatın əksər qeyri-neft sektorlarında mövcud olan 

monopoliyaların əsas benefisiarlarının bəzi yüksək vəzifəli şəxslərin ailələrinin 

olması ilə bağlı məlumatlar gəlməkdə davam etmişdir. Bir neçə sayda yüksək 

rütbəli vəzifəli şəxsin ittiham edilməsinə baxmayaraq, rəhbər orqanlar il ərzində 

rüşvətxorluq və idarəçilikdə korrupsiyanın digər formaları ilə bağlı müəyyən 

cinayət işlərinə başlamışlar. Müstəsna hallardan biri kimi Hərbi Dəniz Qüvvələri, 

Vitse Admiral Şahin Sultanovun pulların mənimsənilməsi və saxtakarlıq 

ittihamları ilə 23 aprel tarixində nəzarət altında saxlanması ilə bağlı qərar verilmiş 

və o, mart ayında Prezident tərəfindən azadlığa buraxılmışdır. 25 dekabr tarixində 

hərbi məhkəmə onun nəzarət altında saxlanması qərarını ev həbsi ilə əvəz etmişdir.   

 

5 may tarixində korrupsiya ittihamı ilə verilmiş üç il həbs cəzasının altı ayını 

çəkdikdən sonra Bakı apelyasiya məhkəməsi parlamentin keçmiş üzvü Gülər 

Əhmədovanı şərti cəza ilə azadlığa buraxmış, onun üç dəfə parlamentə seçilmiş 

olması, sosial və siyasi fəaliyyətləri, sağlıq durumu, himayəsində az yaşlının 

olması və bu ittihamın onun ilk cinayət işi olması faktları əsas kimi göstərilmişdir. 

Əhmədovanın 2005-ci ildə parlamentdə yer üçün bir milyon dollar məbləğində 

rüşvət əldə etməyə cəhd etməsi kameraya çəkilmişdir.  

Hökumətdə korrupsiya halları ilə mübarizə aparmaq istəyən bəzi insan haqları 

müdafiəçiləri və jurnalistlərinin hakimiyyət orqanlarının hədəfində olması ilə bağlı  

davamlı məlumatlar təqdim edilmişdir. Məsələn, insan hüquqları müdafiəçiləri 

tanınmış vəkil Əliabbas Rüstəmovun rüşvət alma ittihamı ilə nəzarət altında 

saxlanması halını əsas etibarilə onun həbsindən öncə hökumətin yüksək 

səviyyəsində korrupsiyaya qarşı prezidentə ictimai şəkildə müraciət etməsi ilə 

əlaqələndirirlər. 
 

 

Hüquq mühafizə işçiləri arasında korrupsiya problem olaraq qalmışdır, hərçənd ki 

yerli QHT-nin verdiyi məlumata əsasən yol polisləri az məbləğdə rüşvət almağa 

cəhd etmişlər. Əmək haqlarının aşağı olması polis səviyyəsində korrupsiya 

hallarının olmasına yol açmağa davam etmişdir.   
 

 

Daxili İşlər Nazirliyi məlumat vermişdir ki, ilin ilk doqquz ayı ərzində korrupsiya 

ilə bağlı 48 halla əlaqədar olaraq 78 işçisinə qarşı intizam tədbiri görmüş, 35 nəfəri 

təşkilatdan çıxarmış və 28 nəfəri öz vəzifəsindən kənarlaşdırmışdır. Bu halların heç 

birində hər hansı bir şəxs istintaqa cəlb olunmamışdır.    
 

 

Geniş yayılmış fikirlərdən biri də ondan ibarətdir ki, 18 yaşdan 35 yaşa kimi kişilər 

məcburi olan hərbi xidmətdən yayınmaq üçün rüşvət ödəyə bilər. Vətəndaşlar 

həmçinin əmindirlər ki, kiçik rüşvət ödənişləri ilə hərbçilər öz təyinatlarını sadə 

hərbi vəzifələrə dəyişə bilərlər.   
 

 

Prezident və prezident administrasiyası dövlət inzibatçılığının daha aşağı 

səviyyələrində korrupsiya hallarını azaltmaq məqsədi ilə əsaslı şəkildə 

ictimailəşdirilən proqramın icrasına davam etmişlər. Hökumət İctimai Xidmətlər və 

Sosial İnnovasiyalar üzrə Dövlət Agentliyi olan altı “ASAN” xidmət mərkəzi 

yaratmışdır ki, bunlar da doğum şəhadətnamələri, evlilik haqda şəhadətnamələrinin 

verilməsi kimi doqquz nazirliyin təmin etdiyi dövlət xidmətlərinin göstərildiyi 

vahid mərkəz kimi fəaliyyət göstərir.  
 

 

Baş Prokurorluğun daxilində olan Korrupsiyaya qarşı Mübarizə İdarəsi il ərzində 

333 şəxsin məhkəməyə cəlb olunmasını ehtiva edən 206 işi qeydə almışdır. KMİ 

cinayət halları nəticəsində əldə edilmiş gəlirlərin geriyə bərpa olunmasına səy 

göstərir, tövsiyələr verir və korrupsiyaya şərait yaradan halları aradan qaldırmaq 

üçün məcburi təlimatlar təqdim edir.     
 

 

Ədliyyə Nazirliyində, verilən məlumata əsasən, 68 işçiyə qarşı nizam intizam 

tədbiri götürülmüşdür. Səkkiz nəfər işdən çıxarılmış, 22 nəfərin vəzifəsi 

kiçildilmiş, 12 nəfərə xəbərdarlıq edilmiş və 26 nəfərə isə töhmət verilmişdir.   
 

 

Maliyyə Açıqlamaları:  Qanun tələb edir ki, vəzifəli şəxslər maliyyə vəziyyətləri ilə 

bağlı hesabat təqdim etməlidirlər və seçki məcəlləsinə əsasən bütün namizədlər 

maliyyə hesabatlarını təqdim etməlidirlər. Hesabatların təqdim edilməsi prosesi 

mürəkkəbdir və qeyri-şəffafdır, burada Korrupsiyaya Qarşı Mübarizə İdarəsi, 

parlamentin şöbələri, Ədliyyə Nazirliyi, Mərkəzi Seçki Komissiyası daxil olmaqla 

qəbul edicilər kimi təyin edilmiş bir neçə sayda agentlik və təşkilatlar daxildir, 

hərçənd ki onların monitorinq rolu düzgün anlaşılmır. Bu hesabatlar ictimaiyyət 

üçün açıq deyil. Qanun uyğunsuzluğa görə inzibati sanksiyalar irəli sürsə də, bu 

sanksiyalar tətbiq edilməmişdir.  
 

Qanun biznes təsisçilərinin adlarının və kapital sərmayələrinin məbləğinin ictimai 

olaraq açıqlanmasını qadağan edir. Tənqidçilər iddia edirlər ki, qanuna edilən 

dəyişikliklər jurnalistlərin hökumət rəsmilərinin biznes maraqlarını 

araşdırmalarını cilovlamaq cəhdidir və informasiyalara ictimaiyyətin çıxışını 

azalda bilər. 
 

İnformasiyanın ictimaiyyət üçün açıqlığı:  Qanunla fərdlər və təşkilatlara 

hökumətlə bağlı informasiyalara çıxış təmin edilsə də, hökumət çox zaman bu 

çıxışa icazə vermir. Nazirliklərdə məlumatların əldə edilməsi ilə bağlı 

prosedurların mövcud olması iddiaları önə sürülsə də, müxtəlif nazirliklər  bu cür 

informasiyaların  onlarda olmadığını bildirərək, müntəzəm olaraq bu cür 

müraciətlərdən imtina etmişlər. Fərdlər bu imtinalarla bağlı məhkəməyə şikayət 

etmək hüququna sahib olsalar da, məhkəmələr ümumilikdə nazirliklərin qərarını 

qüvvədə saxlayır. 
 

 

Fəsil 5. İnsan Hüquqlarının Qəsdən Pozulması Hallarının Beynəlxalq və Qeyri-

Hökumət səviyyəsində Araşdırılması ilə bağlı Hökumətin mövqeyi  
 

 

Seçilmiş vətəndaş cəmiyyəti fəalları ilə dialoq qurmaq məqsədi ilə oktyabrın 

sonlarında hökumətin insan hüquqları ilə bağlı işçi qrupu yaratmasına 

baxmayaraq, yerli və beynəlxalq insan hüquqları üzrə qrupların fəaliyyətləri 

üzərində hökumətin qoyduğu məhdudiyyətlər artmış, insan hüquqlarının aparıcı 

müdafiəçiləri həbs edilmiş, qanunvericilikdə düzəlişlər QHT-lərin fəaliyyətini 

daha da məhdudlaşdırmış və ölkə üçün indiyə qədər görünməmiş digər təzyiq 

halları tətbiq edilmişdir.   
 

 

İnsan hüquqları üzrə aparıcı QHT-lər insan hüquqları ilə bağlı aşkar etdikləri 

faktların araşdırılması və nəşr edilməsi ilə bağlı getdikcə artan xoşagəlməz mühitlə 

qarşılaşmışlar. Bunun nəticəsində bəzi fəallar ölkəni tərk etmiş, bəziləri gizlənmiş 

və bir sıra QHT-lər öz fəaliyyətlərini dayandırmışlar. 24 noyabr tarixində Avropa 

Komissiyasının insan hüquqları üzrə komissarı Nils Muiznieks bildirmişdir ki, 

onun ölkədə olan bütün həmkarları həbsxanada olmuşlar.   
 

 

Hökumət bir sıra insan hüquqları üzrə QHT-lərlə əlaqələr saxlayıb, onların 

sorğularına cavab vermiş olsa da, bir çox hallarda digər insan hüquqları üzrə 

QHT-ləri və fəalları tənqid etmiş və onları hədələmişdir. Ədliyyə Nazirliyi 

qeydiyyatdan müntəzəm şəkildə imtina etməyə və əsassız zəminlərdə insan  

hüquqları üzrə QHT-lər üzərində inzibati məhdudiyyətlər tətbiq etməkdə davam 

etmişdir.  

Bir çox sayda QHT nümayəndələri hökumətin tətbiq etdiyi məhdudiyyətlərin 

artdığını bildirmiş və bunu vətəndaş cəmiyyəti və dinc müxalifət üzərində təzyiq 

kimi təsvir etmişlər. Ən çox əks-səda doğuran hallardan biri rəhbər orqanların 30 

iyul 8 avqust tarixləri arasında aparıcı insan hüquqları müdafiəçiləri Leyla Yunus, 

Rəsul Cəfərov və İntiqam Əliyevi həbs etməsi olmuşdur. Yunus və Cəfərov insan 

hüquqları üzrə fəallardan ibarət işçi qrupuna rəhbərlik etmişlər ki, bu qrup siyasi 

məhbus və yaxud nəzarət altında saxlanılan şəxslərin siyahısını tərtib etməklə 

məşğul olmuşdur. Əliyev insan hüquqları ilə bağlı yüzlərlə işi AIHM-ya təqdim 

etmişdir. O bildirmişdir ki, Baş Prokurorluq onun təqdim etdiyi işlərlə bağlı 

sənədləri müsadirə etmişdir, halbuki bu sənədlərin ona qarşı irəli sürülən 

ittihamlarla heç bir əlaqəsi yoxdur. Səlahiyyətli orqanlar bu materialları oktyabr 

ayında geri vermişlər.       
 

 

Fəallar həmçinin bildirmişlər ki, rəhbər orqanlar onların təşkilatlarını və yaxud 

qrantlarını qeydiyyata almaqdan imtina etmiş, təşkilatların fəaliyyətləri ilə bağlı 

araşdırmalar aparmış, onların şəxsi və yaxud təşkilatın bank hesablarını 

dondurmuş və ofis avadanlığını müsadirə etmişdir. Bəzi QHT nümayəndələri 

həmçinin bildirmişlər ki, onların özləri və yaxud ailə üzvləri fiziki olaraq təzyiqə 

məruz qalsalar da cəza tətbiq edilməmişdir. Bir çoxları ofisin yerləşdirilməsi, 

yaxud xüsusən mehmanxanalarda və xüsusilə də Bakıdan kənarda baş verən 

tədbirlər üçün tədbirlərin yeri ilə bağlı çətinliklə üzləşdiklərini bildirmişlər.   
 

 

Hökumətin yüksək rütbəli vəzifəli şəxsləri insan hüquqları üzrə fəallara qarşı 

şəxsi zəmində təzyiqlərə tətbiq etmişlər. Avqust ayında hökumətyönümlü mətbuat 

vasitələri beynəlxalq donor təşkilatlarından maliyyə dəstəyi alanları “xəyanətkar” 

kimi qələmə vermişdir. Dövlətə məxsus mətbuat vasitələri Aİ, İHÜ, Freedom 

House və Sərhədsiz Reportyorlar kimi təşkilatları “antimilli elementləri” 

dəstəkləməkdə günahlandırmışlar. Hökumət həmçinin Milli Demokratiya 

İnstitutu və digər beynəlxalq QHT-ləri hökuməti devirmək iddiası ilə planlar 

quran gənclər hərəkatı və digərlərini yanlış olaraq maliyyələşdirməkdə və digər 

yardımlar etməkdə günahlandırmaqda davam etmişdir.  MDİ-nin yerli tərəfdaşı 

EMDS-in prezidenti və icraçı direktorunun  may ayında məhkum edilməsindən və 

onun fəaliyyətlərinin usandırıcı şəkildə araşdırılması və yerli işçilərin narahat 

edilməsinin ardınca MDİ iyun ayında öz fəaliyyətini dayandırmışdır. Oxşar 

araşdırma və narahatçılığın ardınca İREX-də sentyabr ayından etibarən öz 

fəaliyyətini dayandırmışdır. 3 dekabr tarixində Prezident Administrasiyasının 

rəhbəri Ramiz Mehdiyev Azərbaycan və xarici QHT-ləri ölkədə qeyri-stabillik 

yaratmaq istəyində olan xarici maraqları təmsil etməkdə və bununla da 



Country Reports on Human Rights Practices for 2014 

United States Department of State • Bureau of Democracy, Human Rights and Labor 

 

təxribatçılıqla məşğul olmaqda günahlandırmışdır. O, həbsə alınmış xüsusi 

demokratiya və insan hüquqları üzrə QHT-lərin və fəalların adlarını sadalamışdır.  
 

 

İl ərzində hökumət şurası  bir çox sayda QHT-ləri dəstəkləmək üçün 2,9 milyon 

manat (3,6 milyon ABŞ dollar) təmin etmişdir. Müşahidəçilər bu QHT-lərin 

əksəriyyətini hökumət yönlü və yaxud siyasi baxımdan neytral hesab etsələr də, 

hökuməti tənqid edən bəzi QHT-lərə də qrantlar təqdim edilmişdir.   
 

 

Hökumətdə İnsan Hüquqları üzrə Orqanlar:  Vətəndaşlar dövlət və yaxud fərdlər 

tərəfindən törədilən pozuntulara görə insan hüquqları üzrə müvəkkil Elmira 

Süleymanovaya,  yaxud Naxçıvan Muxtar Respublikasının insan hüquqları üzrə 

müvəkkili Ülkər Bayramovaya şikayət edə bilərlər. Ombudsman bir ildən daha 

öncə baş vermiş, anonim və yaxud artıq ədliyyə orqanlarında icraatda olan işlərdən 

imtina edə bilər. İnsan Hüquqları üzrə QHT-lər siyasi motivli olması ehtimal 

olunan hallarda Ombudsmanın ofisini sərbəstliyinin və səmərəli fəaliyyətinin 

olmamasında tənqid edirlər. 
 

Ombudsmanın ofisi il ərzində 13150 şikayətin daxil olduğunu bildirmişdir ki, bu da 

keçən ilkindən 3,9 faiz azalma deməkdir. Şikayətlərin əksəriyyəti əmlak 

hüquqlarının qəsdən pozulması, hüquq və azadlıqların, sosial müavinətlərin  və 

əmək hüquqlarının müdafiəsi ilə bağlı məhkəmə hökmləri ilə bağlı olmuşdur. 

Ombudsmanın ofisi 4780 şikayəti nəzərə almış və bunlardan 2713-ü həll edilmişdir.   
 

 

Milli Məclisdə insan hüquqları üzrə qurumlar və Ədliyyə Nazirliyi də 

şikayətləri dinləmiş, araşdırmalar aparmış və müvafiq hökumət orqanlarına 

tövsiyələrini təqdim etmişlər. 
 

 

Fəsil 6. Ayrı-seçkilik, Cəmiyyətdə Zorakılıq və İnsan Alveri  
 

 

Konstitusiya irqinə, cinsinə, fiziki qüsurlarına və yaxud sosial statusuna 

görə ayrı-seçkiliyin qoyulmasını qadağan etsə də, hökumət heç də həmişə 

bu qadağalara hörmət etmir və yaxud onları səmərəli şəkildə tətbiq etmir.    
 

 

Qadınlar  

Zorlama və Məişət Zorakılığı:  Zorlama qanuna zidd hərəkətdir və maksimum 15 il 

həbs cəzası daşıyır. İlin ilk 11 ayı ərzində Daxili İşlər Nazirliyi 34 zorlama halını, 

45 seksual xarakterli zorakılıq və altı məcburi cinsi akt hadisəsini qeydə almışdır. 

İlin sonuna kimi bəzi araşdırmalar davam etdiyi halda Nazirlikdən 71 nəfərin 

məhkəməyə cəlb olunması barədə məlumat verilmişdir.    
 

Qanun məişət zorakılığı ilə bağlı şikayətlərin araşdırılması üçün zəmin yaradır, 

məhdudlaşdırıcı orderlərin verilməsi üçün prosesi müəyyən edir və qurbanlar üçün 

sığınacaqların təmin edilməsi və reabilitasiya mərkəzlərinin yaradılması üçün tələb 

irəli sürür. Məişət zorakılığı ilə bağlı qanunun bəzi tənqidçiləri bildirir ki, qanunda 

aydın icra təlimatlarının olmaması onun effektivliyini azaltmışdır. 18 iyun tarixində 

BMT-nin xüsusi reportyoru bəyan etmişdir ki, qanuna baxmayaraq, məişət 

zorakılığı və qətllər daxil olmaqla qadınlara qarşı zorakılıq halları geniş vüsət 

almaqda davam edir. Milli Məclisin qadın üzvləri və Ailə, Qadın və Uşaq 

Problemləri üzrə Dövlət Komitəsinin sədri məişət zorakılığına qarşı öz 

fəaliyyətlərini artırmışlar. Komitə ictimai agahlıq kampaniyaları keçirmiş və məişət 

zorakılığının qurbanına çevrilmiş qurbanların sosial iqtisadi vəziyyətini 

yaxşılaşdırmaq istiqamətində çalışmışlar. Məişət zorakılığı hallarının mətbuatda 

işıqlandırılması da problemlə bağlı agahlığın artırılmasına xidmət etmişdir. 
 

 

Qadınlar xüsusilə kənd yerlərində olmaqla öz həyat yoldaşları və yaxud digərləri 

tərəfindən məruz qaldıqları hücumlara qarşı heç bir səmərəli resursa malik deyillər. 

Bakıda Sülh və Demokratiya İnstitutu ilə birgə yaradılmış qadınların krizis mərkəzi 

qadınlara pulsuz olaraq tibbi, psixoloji və hüquqi yardımlar göstərsə də, hakimiyyət 

orqanları bir sıra QHT-lərin fəaliyyəti ilə bağlı istintaq işlərinə başladıqdan sonra 

mərkəz öz fəaliyyətini dayandırmışdır. May ayında krizis mərkəzinin rəhbəri, qadın 

hüquqlarının müdafiəçisi Mətanət Əzizova Sülh və Demokratiya İnstitutunun 

direktoru Leyla Yunusa qarşı şahidlik etmək təzyiqlərindən və mümkün həbs 

cəzasından yayınmaq üçün ölkəni tərk etmişdir. İyun ayında səlahiyyətli orqanlar 

Əzizovanın ailəsinin ölkəni tərk etməsinin qarşısını almışlar, onun vəkili isə bu 

hadisəni onun geri qayıtmasına təsir etmək üçün təzyiq adlandırmışdır.  
 

 

Hökumət insan alveri və məişət zorakılığı qurbanlarına yardımların təmin 

edilməsi üçün bir sığınacaq təmin etmişdir.   
 

 

Qadın Sünnəti (FGM/C):  Heç bir qanunla qadın sünnəti qadağan edilmir. 

Bununla bağlı il ərzində mətbuat və yaxud QHT-lər tərəfindən heç bir hal 

göstərilməmişdir.   
 

 

Cinsi Təcavüz: Hökumət cinsi təcavüzün qadağan olunmasını nadir hallarda 

tətbiq etmişdir. Ailə, Qadın və Uşaq problemləri üzrə Dövlət Komitəsi 

(AQUPDK) cinsi təcavüz və məişət zorakılığı ilə bağlı agahlığın artmasına 

xidmət edən bir çox sayda konfransların təşkili və ev sahibliyi edilməsi daxil 

olmaqla qadın problemləri ilə bağlı geniş fəaliyyətlər icra etmişdir.     
 

Reproduktiv Hüquqlar:  Cütlüklər və fərdlər uşaqlarının sayı, aralarında fərq və 

vaxtı ilə bağlı azad şəkildə qərar vermək hüququna malikdirlər. İnformasiyalara 

çıxış açıq olduğundan ailələr və fərdlər heç bir ayrı seçkilik, məcburiyyət və 

zorakılıq olmadan sərbəst şəkildə reproduktiv qərarlar verə bilərlər. 

Kontrasepsiya geniş şəkildə istifadəyə açıq olsa da, demoqrafik sorğular göstərir 

ki, bundan istifadə aşağı səviyyədədir.  Uşaq doğumu zamanı tələb olunan 

yardım, həmçinin prenatal qayğı, vacib mamalıq və doğuş sonrası tibbi 

xidmətlər mövcud olmuşdur. Bəzi hallarda mədəni, tarixi və sosial iqtisadi 

faktorlara söykənən patriarxal normalar da qadınların reproduktiv hüquqlarını 

məhdudlaşdırmışdır.   
 

Ayrı-seçkilik:  Qadınlar formal olaraq kişilərlə eyni hüquqları paylaşmış olsalar 

da, sosial baxımdan ayrı-seçkilik problem olmuşdur. Kənd yerlərində ənənəvi 

sosial normalar və iqtisadi durumun aşağı olması qadınların iqtisadiyyatda rolunu 

məhdudlaşdırmaqda davam etmiş və verilən məlumatlara əsasən gender ayrı-

seçkiliyi səbəbindən qadınlar öz qanuni hüquqlarını yerinə yetirməkdə çətinlik 

çəkmişlər (7.d. bəndinə nəzər salın). Qanun qadınları müəyyən peşələrdən kənar 

tutmuşdur. Qadınlar əsas biznes vəzifələri olmaqla, yüksək səviyyəli işlərdə az 

sayda təmsil olunmuşlar. AQUPDK qadınların hüquqları ilə bağlı agahlığı 

artırmaq məqsədi ilə ictimai agahlıq kampaniyaları keçirmişdir.   
 

 

Cinsiyyətin Gender əsasında Seçimi: Dekabr ayına olan göstəricilərə əsasən ölkə 

üzrə hər 100 qıza 116 oğlan düşmüşdür. Verilən məlumatlara görə daha çox rayon 

ərazilərində olmaqla cinsiyyətinə görə uşaqların seçimi geniş yayılmışdır. Bu 

problemlə bağlı məlumatlılığı artırmaq məqsədi ilə AQUPDK seminarlar və 

ictimai mətbuat kampaniyaları keçirmişdir.  
 

 

Uşaqlar 
 

 

Doğumun qeydiyyatı:  Uşaqlar doğulduqları zaman vətəndaşlığı ya həmin ölkə 

daxilində, ya da valideynlərindən alırlar. Doğum zamanı qeydiyyat xəstəxanalarda 

və klinikalarda müntəzəm olaraq icra edilmişdir. Evdə doğulan bəzi uşaqlar 

(məsələn qaraçı ailələri və yaxud az təminatlı ailələrdə) qeydiyyata alınmamışlar 

və bu uşaqların vətəndaşlığının olmaması onlar üçün problem yaratmışdır. Daxili 

İşlər Nazirliyi və Ədliyyə Nazirliyi insan alveri üçün həssas olan qruplara daxil 

olduğunu müəyyən etdikdən sonra sənədi olmayan uşaqları qeydiyyata almağa 

davam etmişdir. 
 

 

Təhsil:  Təhsil məcburi, pulsuz və 17 yaşına kimi hamı üçün ümumi olsa da çox 

yoxsul vəziyyətdə olan kənd yerlərində böyük ailələr bəzi hallarda daha çox 

üstünlüyü oğlanların təhsilinə vermiş, qızları evdə işləmək üçün saxlamışlar. Bəzi 

yoxsul ailələr məktəbə getməyin əvəzinə öz uşaqlarını işləməyə və yaxud dilənçilik 

etməyə məcbur etmişlər. Ölkə UNESCO-nun Təhsil Hamı üçün Qlobal Monitorinq 

Hesabatında gender bərabərliyi indeksləri və böyüklərin oxuma yazma 

bacarıqlarının olması istiqamətində yaxşı göstərici əldə etsə də, məktəbəqədər, 

ibtidai, natamam orta təhsilə 2015-ci il üzrə cəlb olunma göstəriciləri ilə bağlı ya 

“hədəfdən çox uzaq”, yaxud “hədəfdən uzaq” göstəricilərinə malik olmuşdur.  
 

 

Uşaqların istismarı:  İlin ilk 11 ayında Daxili İşlər Nazirliyi məlumat vermişdir 

ki, azyaşlı qurbanların zorakılığa məruz qaldığı beş hal, cinsi zorakılığa məruz 

qalmış azyaşlılarla bağlı 25 hal, iki məcburi cinsi akt halı və 16 yaşdan aşağı 

şəkslə cinsi əlaqə ilə bağlı bir hal qeydə alınmışdır. Nazirliyin verdiyi məlumata 

əsasən bu hallarla əlaqədar 30 şəxs məhkəməyə cəlb edilmişdir.    
 

Erkən və Məcburi Evlilik:  Qanuna əsasən qızlar hüquqi cəhətdən 18 yaşında, yerli 

icra orqanlarının icazəsi ilə 17 yaşlarında evlənə bilərlər. Qanun bundan əlavə 

oğlanlar üçün evlilik yaşını 18 yaş təyin edir. 2002-ci ildə Qafqaz Müsəlmanları 

İdarəsi 18 yaşı nigah yaşı kimi təyin etmişdir, lakin bu fitvanın dini nikah 

müqavilələrinə (kəbin və ya kəbin namə) təsiri elə də çox olmamışdır.   
 

 

Cinayət məcəlləsi yetkinlik yaşına çatmayan uşaqlarla məcburi evlilik halları ilə 

bağlı 3000 manatdan 4000 manata kimi (3,750-dan 5,000 dollara kimi), yaxud 

dörd ilə kimi həbs cəzası nəzərdə tutur. BMT-nin xüsusi reportyorunun verdiyi 

məlumata əsasən buna baxmayaraq yetkinlik yaşına çatmayan qızların məcburi 

ərə verilməsi problem olaraq qalmışdır və onların həyatını təhlükə altına 

qoymaqda davam etmişdir.  
 

 

QHT-lərdən verilən məlumata əsasən erkən evliliklərin sayı artmaqda davam 

etmişdir. Dini nikah zəminində evlənən qızlar xüsusilə narahatçılıq mənbəyi 

olmuşdur, belə ki onlar hökumətin nəzarətindən kənara çıxır və boşanma halında 

qadına onun statusundan istifadə etmək hüququnu tanımır. Qadınlar Arasında 

Həmrəylik Sosial Birliyi iş üçün kişilərin Rusiyaya gedərək yetkinlik yaşına 

çatmayan həyat yoldaşlarını Azərbaycanda tərk etmələri ilə bağlı bir çox sayda 

halların olduğunu bildirmişlər. 
 

 

AQUPDK erkən evliliyə qarşı mübarizə aparmaq məqsədi ilə məcburi 

köçkünlər və qaçqın icmaları arasında fəaliyyətlər icra etmişdir.   
 

 

Qadın sünnəti  (FGM/C):  Heç bir qanunla qadın sünnəti qadağan edilmir. 

Bununla bağlı il ərzində mətbuat və yaxud QHT-lər tərəfindən heç bir hal 

göstərilməmişdir. 
 

Uşaqların Cinsi İstismarı:  Qanun pornoqrafiyanı qadağan edir və onun 

hazırlanması, paylanması və yaxud reklam edilməsi üç illik həbs cəzası ilə 

cəzalandırılır. Qanunla azyaşlının zorakılığa məruz qalması dedikdə “18 yaşına 

çatmış şəxs tərəfindən 16 yaşına çatmamış şəxs arasında cinsi əlaqələr və yaxud 

cinsi xarakterli digər fəaliyyətlər” nəzərdə tutulur və cəza olaraq üç illik həbs cəzası 

nəzərdə tutulur. Fahişəlik məqsədləri üçün azyaşlıların cəlb olunması (əxlaqsızlıq 

fəaliyyətlərində azyaşlıların cəlb edilməsi) üç ildən beş ilə kimi həbs cəzası nəzərdə 

tutur, hərçənd ki zorakılıq kimi bu cür ağırlaşdırıcı faktorların olması potensial həbs 

cəzasını beş ildən səkkiz ilə artıra bilər.    

 

Bakıda küçədə yaşayan uşaqlarla işləyən QHT-dən bildirilmişdir ki, bəzən 

qızlar və oğlanlar arasında fahişəlik və dilənçilik kimi fəaliyyətlərə cəlb 

olunma halları müşahidə edilmişdir. 
 

 

Məcburi Köçürülən Uşaqlar:  Çox böyük sayda qaçqın və məcburi köçkün olan 

uşaqlar yarım standart şərtlərdə yaşamışlar. Bəzi hallarda bu uşaqlar məktəbə 

getmək iqtidarında olmamışlar.   
 

Beynəlxalq Uşaq Oğurluğu:  Ölkə Beynəlxalq Uşaq Oğurluğunun Mülki Aspektləri 

haqqında 1980-ci il Haaqa Konvensiyasının tərəfdaşı deyil.  
 

 

Anti-Semitizm 
 

 

Ölkədə yaşayan Yəhudi icmasının 20000 – 30000 arasında olduğu 

qiymətləndirilmişdir. Anti-semitizmlə bağlı heç bir məlumat qeydə alınmamışdır. 
 

 

İnsan Alveri  
 

 

Dövlət Departamentinin “İnsan Alveri” ilə bağlı hesabatına 

www.state.gov/j/tip/rls/tiprpt/  linkindən nəzər salın.  
 

Əlilliyi olan Şəxslər 
 

 

Qanun fiziki, hissiyyat, intellektual və əqli qüsurları olan insanlara qarşı məşğulluq, 

təhsil, hava səyahəti və digər nəqliyyat növləri, tibbi xidmətlərə çıxış və yaxud 

digər dövlət xidmətlərinin təmin edilməsində ayrı-seçkiliyi qadağan edir, lakin 

hökumət bu müddəaları səmərəli şəkildə tətbiq etməmişdir. İşə götürmə sahəsində 

ayrı-seçkilik problem olaraq qalmışdır. İşə götürənlər ümumi olaraq əlil şəxsin işə 

götürülməsində tərəddüd etmişlər. Əlilliyi olan uşaqların xəstə olması və digər 

uşaqlardan ayrılmalı və xəstəxanaya yerləşdirilməsi kimi ümumi anlayış mövcud 

olmuşdur, lakin müəyyən fiziki qüsurları olan uşaqlar üçün xüsusi təhsil 

müəssisələri fəaliyyət göstərmişdir.  Yerli QHT-nin verdiyi məlumata əsasən 

ölkədə təxminən 60000 uşaq fiziki qüsurludur. 6000-dən 10000-ə kimi uşaq  

xüsusi təhsil müəssisələrində təhsil alır, yerdə qalanlar isə evdə təhsil almış, ya da 

http://www.state.gov/j/tip/rls/tiprpt/

ümumiyyətlə təhsil almamışlar. Fiziki qüsurları olan uşaqların məktəbə getmək 

imkanları müəyyən faktorlara əsaslanmışdır, belə ki bunlara tibbi komissiyanın 

qiymətləndirməsi, əlilliyin növü və arzuolunan məktəbin vəsaitləri və fiziki 

strukturu daxildir. Bir çox sayda beynəlxalq və yerli QHT-lər sosial inancları 

dəyişmək və fiziki qüsurları olan uşaqların yenidən cəmiyyətə inteqrasiyası üçün 

maarifləndirici kampaniyalar həyata keçirmişlər. Fiziki qüsurlu şəxslərin ictimai və 

yaxud digər binalara, məlumatlara və yaxud kommunikasiyalara çıxışını məcburi 

edən heç bir qanun mövcud deyil və əlillər əksər binalardan istifadə edə bilmir.      
 

Əqli və digər qüsurları olan şəxslər üçün müəssisələrdə şərtlər dəyişkən 

olmuşdur. Bəzən ixtisaslı heyət, avadanlıq və təchizat məsələləri ilə bağlı 

çatışmazlıqlar olmuşdur. 
 

 

Səhiyyə Nazirliyi və Əmək və Əhalinin Sosial Müdafiəsi Nazirliyi fiziki 

qüsurları olan şəxslərin hüquqlarının mühafizəsinə görə cavabdehlik 

daşıyan orqanlardır.  
 

 

Milli/İrqi/Etnik Azlıqlar  
 

 

Ölkədə yaşayan təxminən 20000-dən 30000-ə kimi olan erməni mənşəli 

vətəndaşlar işə götürmə, evlə təmin etmə və sosial xidmətlərin təminatı ilə bağlı 

ayrı-seçkiliklə üzləşmişlər. Erməni mənşəli olan vətəndaşlar çox zaman öz 

pasportlarında milliyyətlərini hüquqi olaraq dəyişməklə mənsub olduqları 

milliyyəti gizlətmişlər. İl ərzində ermənilərə qarşı zorakılıq haqda heç bir məlumat 

verilməmişdir. Bəzi qruplar ayrı-seçkiliklə bağlı bir iki hal barədə, həmçinin 

onların öz doğma dillərində tədris etmək imkanlarına məhdudiyyətlərin qoyulması 

və yerli icra orqanlarının sıxışdırması kimi halların olduğunu bildirmişlər. Bu 

qruplara cənubda Talışlar, şimalda Ləzgilər, Məshəti türkləri və Kürdlər daxil 

olmuşdur.   
 

 

Cinsi Oriyentasiya və Cinsi Kimliyinə görə Zorakılıq Halları, Ayrı-seçkilik və 

Pis Rəftar 
 

 

Ayrı-seçkiliyə qarşı qanun mövcud olsa da, qanun spesifik olaraq lezbiyan, 

homoseksual, biseksual, transgender (LGBT) fərdləri ayırmır. Cinsi oriyentasiya və 

cinsi kimliyi əsasında şəxslərə qarşı cəmiyyətin göstərdiyi dözümsüzlük, zorakılıq 

və ayrı-seçkilik problem olaraq qalmışdır.   
 

 

Yerli QHT-dən verilən məlumata əsasən cinsi oriyentasiyasına görə şəxslərə 

qarşı polislərin kobud davranışları ilə bağlı bir neçə sayda hallar baş vermiş və 

qeyd edilmişdir ki, səlahiyyətli orqanlar bu halları araşdırmamış və cavabdeh 

olan şəxslər cəzalandırılmamışlar. Bundan əlavə xüsusi polis məntəqələrinin 

LGBT qrupuna aid olan  şəxslərin kimliyini və yaxud oriyentasiyasını 

açıqlamamaq müqabilində onlardan pul əldə etmək istəyi məlum olmuşdur. 

Həmçinin LGBT nümayəndələrinə qarşı ailə daxilində zorakılıq halları və şəxsi 

onlayn hesablarda pis niyyətli Facebook statusları paylaşılmışdır. Avqust ayında 

yerli LGBT təşkilatı onlayn olaraq nifrət mesajları aldıqlarını və veb səhifələrinin 

xaker hücumuna məruz qaldığını bildirmişdir.     
 

 

LGBT nümayəndələri ictimai qınaq, intiqam və yaxud cavab təzyiqi kimi hallara 

məruz qalmaq qorxusundan hüquq mühafizə orqanlarına şikayətlə müraciət 

etməkdən imtina etmişlər. LGBT məsələləri ilə bağlı fəaliyyət göstərən bir QHT 

LGTB icmasına qarşı törədilən cinayət hallarının araşdırılmasında polisin laqeyd 

münasibətdə olduğunu bildirmişdir. 
 

 

LGBT şəxslərinə qarşı cəmiyyət arasında qərəzli mövqe mövcud olmuşdur. Yerli 

QHT-yə görə ictimai ayrı-seçkilik 22 yanvar tarixində LGBT hüquqları üzrə fəal İsa 

Şahmarlının sui-qəsd etməsinə təkan vermişdir. LGBT nümayəndələri bildirmişlər 

ki, işə götürənlər cinsi oriyentasiyasına görə işdən kənarlaşdırmaq hüququna malik 

olmadıqlarına görə onları digər səbəblərdən işdən kənarlaşdırmışlar.  
 

 

HİV və QİÇS-ə qarşı İctimai Qınaq 
 

 

Azərbaycan üzrə ən son demoqrafik və səhiyyə ilə bağlı sorğuda (2006-cı il) 

qadınların 79,9 faizi, kişilərin isə 92 faizi HİV virusu daşıyan şəxslərə qarşı ayrı-

seçki münasibətin olduğunu bildirmişlər. Noyabr ayının sonlarında Səhiyyə 

Nazirliyinin QİÇS Mərkəzi Bakı, Qazax, Lənkəran və Salyan şəhərlərində 15000 

nəfəri yoxlamadan keçirmək üçün HİV  testi təşəbbüsü üzrə Avropa Həftəsində 

iştirak etmişlər. HİV testinin keçirilməsinə əlavə olaraq mərkəz iki və yaxud üç 

milyondan çox şəxsi hədəf götürərək HİV-lə bağlı məlumat xarakterli təbliğat 

kampaniyası keçirmişdir.   
 

 

Digər Sosial Pozuntular və Ayrı-seçkilik 
 

 

Mətbuatda belə məlumatlar yer almışdır ki bir qrup şəxs Sələfilərə hücum etmiş 

və onların saqqallarını qırxmışlar. Məsələn, iyul ayının 4-də Sabirabadın cənub 

kəndində Rəmzi Zeynalov Cavanşir Zərbəliyevin saqqalını qırxan zaman lentə 

alınmışdır. Polis sonradan insidentlə bağlı videonun geniş baxış kütləsi 

yığmasından sonra nalayiq davranışına görə Zeynalovu həbs etmişdir. 
 

 

Fəsil 7. İşçi Hüquqları 
 

 

a. Birləşmək Azadlığı və Kollektiv Sövdələşmə Hüququ   
 

 

Qanun müstəqil həmkarlar ittifaqları yaratmaq hüququ da daxil olmaqla, birləşmək 

hüququna imkan verir. Vahid formalı hərbçilər və yaxud polislər bu ittifaqlara 

qoşula bilməzlər. Qanun həmçinin rəhbər işçilərin də bu həmkarlar ittifaqına 

qoşulmasını qadağan edir, lakin çox zaman dövlət sənaye sahələrində olan 

menecerlərin əmək haqlarından ittifaq xərcləri avtomatik olaraq tutulur. Qanun 

həmçinin həmkarlar ittifaqlarına hökumətin müdaxiləsi olmadan öz fəaliyyətlərini 

yerinə yetirməyə imkan verir. Hökumət müdaxiləsi ilə bağlı heç bir qeydə alınmış 

hal olmamışdır, lakin ittifaq rəhbərləri adətən yaxından hökumətlə əməkdaşlıq 

etmiş və beynəlxalq müşahidəçilər qeyd etmişlər ki, birliklər öz üzvlərinin 

maraqlarını çox zəif şəkildə təmsil etmişlər. Qanunla bir çox işçilər hüquqi əsasda 

tətil keçirə bilər. Tətil etmək hüququndan məhrum edilən işçilərə isə aşağıdakılar 

daxildir: yüksək rütbəli icraçı və hüquq işçiləri;  hüquq mühafizə işçiləri; məhkəmə 

işçiləri; yanğınsöndürənlər; səhiyyə, elektrik enerjisi, su təchizatı, telefon, dəmir 

yolu və hava nəqliyyatına nəzarət edən işçilər. Tətil edən zaman ictimai nəqliyyatı 

pozan işçilər üç ilə kimi həbs cəzası ala bilər.        

Qanun tətilçilərə qarşı işdən çıxarılma və yaxud əvəz etmə kimi cəza növlərini 

qadağan edir. Qanun həmçinin həmkarlar ittifaqı və əmək fəallarına qarşı ayrı-

seçkiliyi qadağan edir. İşçilərin qanunla kollektiv olaraq sövdələşmək hüququ 

olmuş olsa da həmkarlar ittifaqları səmərəli şəkildə maaş səviyyələrini və iş 

şəraitini razılaşdıra bilməmişlər, çünki hökumətin təyin etdiyi idarə heyətləri əsas 

dövlətə məxsus şirkətləri idarə etmiş və bütün hökumət işçiləri üçün əmək 

haqlarını təyin etmişlər.      
 

 

Qanun həmkarlar ittifaqı fəaliyyətinə görə cəzalandırılan işçilərin bərpasını tələb 

edir. Yerli QHT-dən bildirilmişdir ki, bir çox böyük şirkətlər müntəzəm olaraq 

qısa müddətli müqavilələr əsasında işçiləri bərpa etmişlər. Qanuna əsasən 

həmkarlar ittifaqlarının siyasi fəaliyyətlər icra etməsi qadağan olunmur. 

Həmkarlar İttifaqlarının siyasi partiyalarla əlaqə qurması və yaxud maliyyə 

vəsaitləri alması ilə bağlı məhdudiyyətlər mövcuddur, hərçənd ki bu müddəa 

daimi olaraq tətbiq edilməmişdir.   

 

Hökumət əmək qanunun bütün işçilərə və müəssisələrə tətbiq olunmasına 

baxmayaraq, iki tərəfli danışıqlar aparmaqla transmilli müəssisələri səmərəli 

şəkildə yeri əmək qanunlarından azad edə bilər. Məsələn, hökumət və transmilli 

enerji şirkətləri arasında hasilatın pay bölgüsü müqavilələrində işçilərin həmkarlar 

ittifaqında iştirakı nəzərdə tutulmur. Əmək təşkilatları və yerli QHT-lər bildirmişlər 

ki, bu cür şirkətlərin bəziləri öz işçilərini belə ittifaqlar qurmaq həvəsindən salmış 

və hasilatın pay bölgüsü müqavilələri üzrə işləyən transmilli şirkətlərin əksər 

işçiləri ittifaq üzvlüyünə daxil olmamışlar, halbuki burada da istisnalar olmuşdur. 

British Petroleum şirkətində çalışan işçilər ittifaq qura bilmişdir, lakin bunu heç də 

digər transmilli şirkətlər, xüsusilə alt podratçıları olan şirkətlərə şamil etmək olmaz.    
 

Azərbaycan Həmkarlar İttifaqı Konfederasiyası (AHİK) ölkədə yeganə 

həmkarlar ittifaqıdır. Həmkarlar ittifaqının qeydiyyat prosesi çətin olmuşdur. 

AHİK müstəqil təşkilat kimi qeydiyyatdan keçsə də bəzi işçilər  onun hökumət 

ilə yaxından əlaqəli olduğunu bildirmişlər.   
 

 

İttifaqların yaradılması və ittifaqın fəaliyyətlərinin həyata keçirilməsi ilə bağlı  

bürokratik nəzarət kimi müəyyən məhdudiyyətlər olmuşdur. Əksər ittifaqlar 

müstəqil olmamışdır. Bəzi jurnalist ittifaqları istisna olmaqla, böyük əksəriyyət 

hökumətlə sıx əlaqəli olaraq qalmışdır. Həm yerli, həm də beynəlxalq QHT-lər 

iddia etmişlər ki, əksər sənaye sahələrində işçilər böyük çoxluqda öz hüquqlarından 

xəbərsiz olmuş və şikayət edəcəkləri halda cəzalandırılacaqlarından qorxmuşlar. 

Bu, xüsusilə dövlət sektorunda çalışan işçilər üçün doğrudur.    
 

 

Kollektiv sövdələşməyə dair razılaşmalar çox zaman formallıq kimi qəbul 

edilmiş və tətbiq edilməmişdir. Yalnız öz filiallarına çıxışı olan AHİK-dən 

bildirilmişdir ki, təşkilat ilin əvvəlində 27 sektordan 1,6 milyon üzvü 

təmsil etmişdir. Şirkət AHİK-in üzvü olmazsa, bu zaman cavabdehlik 

Əmək və Əhalinin Sosial Müdafiəsi Nazirliyinin üzərinə düşür.    

 

Rəsmi iqtisadiyyatda üstünlük təşkil edən dövlət müəssisələrinin əksəriyyəti 

işçilərin əmək haqlarından həmkarlar ittifaqı üçün üzvlük haqqı tutmuş, lakin 

həmin haqları həmkarlar ittifaqlarına çatdırmamışlar. Neft işçiləri ittifaqı üçün 

toplanmış haqların dörddə biri həmkarlar ittifaqının idarə edilməsi ilə bağlı 

“inzibati xərclər” üçün nəzərdə tutulmuşdur. Bununla belə şəffaflığın olmaması 

səbəbindən həmin haqlardan əslində necə istifadə olunduğunu bilmək qeyri-

mümkündür.  

 

Həmkarlar ittifaqları və onların üzvləri tutulan vəsaitləri araşdırmaq üçün 

vəsaitlərə malik deyil. Qanun işəgötürənləri kollektiv sövdələşmə prosesinə 

mane olmaqdan yayındırsa da, işəgötürənlər alt podratçı və yaxud qısa müddətli 

işçi müqavilələri kimi kollektiv sövdələşmələri məhdudlaşdıran fəaliyyətlərlə 

məşğul olmuşlar. 
 

 

Neft-qaz sənayesi işçilərinin Həmkarlar İttifaqında Üzvlüyü Dövlət Neft 

Şirkətinin 65200 işçisi üçün məcburi olmuşdur və rəhbərlik avtomatik olaraq 

həmkarlar ittifaqına üzvlük haqlarını işçilərin əmək haqlarından (hər bir işçinin 

əmək haqqının 2 faizi) tutmuşdur. 
 

 

Əmək təşkilatları kimi təyin edilməyən bir çox sayda əmək məsələləri üzrə 

QHT-lər sənaye və kənd təsərrüfatı sektorlarında uşaq əməyi məsələlərinin 

araşdırılması ilə məşğul olmuşlar.  
 

 

b. Məcburi və Yaxud İcbari Əməyin Qadağan Edilməsi 
 

 

Müharibə vəziyyəti və yaxud hər hansı hökumət orqanının nəzarəti altında 

məhkəmə qərarının icrası ilə bağlı bəzi hallar istisna olmaqla, konstitusiya və qanun 

məcburi əməyin bütün formalarını qadağan edir. Resurslar və təftişlər uyğun 

şəkildə olmamışdır. Həbs olunma daxil olmaqla, qanun pozuntularına görə 

cərimələr kifayət qədər sərt hesab edilmişdir.  
Miqrant işçilər bəzən tikinti sənayesində məcburi əmək halları ilə qarşılaşmışlar. 

Uşaqların məcburi olaraq dilənçiliyə sövq edilməsi problem olaraq qalmışdır və 
Filippindən insan alverinin qurbanı olmuş şəxslərin əməyinin ölkə daxilində istifadə 

olunması yeni problem olaraq ortaya çıxmışdır. Kişilər və oğlanlar bəzi hallarda 
ölkə daxilində məcburi əmək şərtlərinə məruz qalmışlar (bax bölmə 7 c). Daxili 

İşlər Nazirliyindən bildirilmişdir ki, ilin ilk doqquz ayında beş məcburi əmək 
hadisəsi müəyyən edilmişdir. Yerli QHT-lər iddia etmişlər ki, hökumət ümumilikdə 

qanunu səmərəli şəkildə tətbiq etmir, buna baxmayaraq müəyyən irəliləyişlər əldə 
edilmişdir. İl ərzində Daxili İşlər Nazirliyinin nəzdində olan insan alverinə qarşı 

mübarizə idarəsi tikinti və kənd təsərrüfatı sahələrini araşdırmış, lakin  məcburi 
əmək xarakterli insan alverinin heç bir qurbanını müəyyən etməmişdir. Fevral 

ayında ilk dəfə məcburi əmək xarakterli insan alveri ittihamı ilə bir nəfər şəxs 
səkkiz il yarım həbs cəzasına məhkum edilmişdir.     

 

Həmçinin bax Dövlət Departamentinin illik İnsan Alveri üzrə Hesabatı 

www.state.gov/j/tip/rls/tiprpt/. 
 

 

c. Uşaq Əməyinin Qadağan edilməsi və Minimal məşğulluq yaşı  
 

 

Minimal məşğulluq yaşı işin növündən asılı olmuşdur. Bir çox hallarda qanun 

uşaqlara 15 yaşdan sonra işləməyə icazə verir; 14 yaşlı uşaqlar ailə bizneslərində 

yaxud valideynlərinin icazəsi ilə sağlamlıqlarına təhlükə törətməyən, məktəbdən 

sonra işlərdə gün ərzində işləyə bilərlər. 16 yaşına çatmamış uşaqlar həftədə 24 

saatdan artıq, 16 – 18 yaş arası uşaqlar həftədə 36 saatdan artıq işləyə bilməzlər. 

Qanun 18 yaşına çatmamış uşaqların çətin və təhlükəli iş şəraitində işləməsini 

qadağan edir və uşaqların işləməsinin qadağan edildiyi xüsusi iş yerləri və sənaye 

sahələrini müəyyən edir ki bunlara zəhərli maddələrlə, yeraltında, şaxtalarda 

çalışmaq, həmçinin alkoqol verilən gecə klubları, kazinolar, barlar və digər biznes 

sahələri daxildir. 
 

Resurslar və təftişlər uyğun olmamışdır. Cəzalandırma daxil olmaqla, pozuntulara 

görə cərimələr bu cür pozuntuların qarşısını almamışdır. Əmək və Əhalinin Sosial 

Müdafiəsi Nazirliyi uşaq əməyi ilə bağlı qanunun tətbiqinə görə cavabdeh orqandır. 

Yerli QHT-dən bildirilmişdir ki, Nazirlik il ərzində təftişlər aparsa da, daha da 

gücləndirilmiş monitorinqin aparılmasını ehtiyac vardır. AQUPDK uşaq əməyinin 

istismarının qarşısını almaq üçün yerli Əmək Təftişi Xidmətlərinin nümayəndələri, 

polis müfəttişləri və yerli icra orqanlarına təlimlər keçmişdir.  
 

 

Kənd təsərrüfatı və küçə işlərində uşaq əməyi ilə bağlı bir-iki hal olmasına 

baxmayaraq, il ərzində uşaq əməyindən sui-istifadə ilə bağlı bir neçə şikayət daxil 

http://www.state.gov/j/tip/rls/tiprpt/


Country Reports on Human Rights Practices for 2014 

United States Department of State • Bureau of Democracy, Human Rights and Labor 

 

olmuşdur. 
 

 

Həmçinin bax Əmək Nazirliyi Uşaq Əməyinin Ən Pis Formaları ilə bağlı Aşkar 

Edilmiş Faktlar  www.dol.gov/ilab/reports/child-labor/findings/. 
 

 

d. Məşğulluq və yaxud Peşə Baxımından Ayrı-seçkilik  
 

 

Əmək məcəlləsi vətəndaşlıq, gender, irq, milliyyət, dil, yaşayış yeri, iqtisadi 

durumu, sosial mənşəyi, yaşı, ailə vəziyyəti, dini, siyasi baxışları, həmkarlar 

ittifaqı və yaxud digər ictimai birliklərlə əlaqəsi, peşəkar baxışları, inancları, 

peşəkar kvalifikasiyaları ilə əlaqədar olmayan digər faktorlar, iş performansı və 

işçilərin peşəkar bacarıqlarına görə ayrı-seçkiliyi qadağan edir. Qanun spesifik 

olaraq HİV daşıyıcısı olması və yaxud digər yoluxucu xəstəliklər əsasında ayrı-

seçkiliyi qadağan etmir, lakin mətbuatda və yaxud QHT-lərin hesabatında bu cür 

ayrı-seçkiliklə bağlı heç bir hala rast gəlinməmişdir. Hökumət mövcud müddəaları 

heç də həmişə səmərəli şəkildə tətbiq etməmişdir və məşğulluq sahəsində ayrı-

seçkilik problem olaraq qalmışdır. İşə götürmə və peşə ilə bağlı ayrı-seçkilik həm 

də cinsi oriyentasiya ilə bağlı baş vermişdir (bax bölmə 6).     
 

 

e. Məqbul İş Şəraiti  
 

 

Ölkə üzrə minimal əmək haqqı bir ay üzrə 105 manat (131 ABŞ dolları) 

olmuşdur. İl ərzində orta yoxsulluq həddi bir ay üzrə 116 manat (145 ABŞ 

dolları), əmək qabiliyyətli şəxslər üçün yoxsulluq həddi 125 manat (156 ABŞ 

dolları), təqaüdçülər üçün 94 manat (118 ABŞ dolları) və uşaqlar üçün 93 manat 

(116 ABŞ dolları) olmuşdur. Qanun cinsindən, yaşından və digər təsnifat 

göstəricilərindən asılı olmayaraq bərabər iş müqabilində bərabər əmək haqqının 

ödənilməsini tələb edir.   
 

 

Qanun 40 saatlıq iş həftəsini nəzərdə tutur; maksimal gündəlik iş növbəsi 12 

saatdır. Təhlükəli sahələrdə çalışan işçilərə həftədə 36 saatdan artıq işləməyə 

icazə verilmir. Qanun əmək müqavilələri və kollektiv razılaşmalara əsasən 

müəyyən edilən nahar və istirahət vaxtlarının olmasını tələb edir. Yerli şirkətlərin 

əlavə iş vaxtı üçün qanunla tələb olunan ödənişləri təmin edib-etmədiyi məlum 

olmasa da, beynəlxalq şirkətlər adətən bunu təmin etmişlər. İş vaxtından artıq 

davam edən məcburi işə qadağa qoyulmur. Lakin əksər insanlar hökumətin 

müqavilə və ya əmək qanunlarını tətbiq etmədiyi qeyri-rəsmi iqtisadiyyat 

sahələrində işləmişlər. 
 

 

Qanun xarici və yerli işçilərə bərabər hüquqları nəzərdə tutur. Buna baxmayaraq, 
yerli insan hüquqları qrupları, o cümlədən Neft İşçilərinin Hüquqlarını Müdafiə 
Komitəsi (NHMK) bildirmişdir ki, işə götürənlər, xüsusilə xarici neft şirkətləri heç 
də həmişə yerli və xarici işçilərə bərabər münasibət bəsləməmişdir. Xarici neft 

şirkətlərinin yerli işçilərinin əmək haqları çox vaxt daha aşağı olmuş və onlar əmək 
müqaviləsi və tibbi sığortaları olmadan işləmişlər. Xarici neft şirkətlərində çalışan 
bəzi yerli işçilər milli əmək məcəlləsinin pozulması hallarını qeyd edərək, əlavə vaxt 
və yaxud məzuniyyət üçün ödənişlər ala bilmədiklərini bildirmişlər.  

 

 

Əmək və Əhalinin Sosial Müdafiəsi Nazirliyinin əmək müfəttişliyi tərəfindən iş 

şəraitinin yoxlanması zəif və səmərəsiz olmuşdur. Qanunla səhiyyə və təhlükəsizlik 

standartları təyin edilmiş olsa da, işə götürənlər əsaslı şəkildə buna məhəl 

qoymamışlar. AHİK təhlükəsizlik və sağlıq şərtləri daxil olmaqla, əmək və ticarət 

qaydalarına uyğunluqla bağlı monitorinq keçirmişdir. Tikinti, neft və qaz 

sektorlarında məqbul iş şəraitinin pozulması halları problem olaraq qalmışdır. 

AHİK Rusiya və Gürcüstandan gələn miqrant işçilərin hüquqlarını müdafiə etmək 

və iş şəraitinin təhlükəsizliyini təmin etmək istiqamətində tədbirlərin icrasında 

Rusiya və Gürcüstan ilə əməkdaşlığın yaxşı olduğunu qeyd etmişdir. Əmək və 

Əhalinin Sosial Müdafiəsi Nazirliyi və Daxili İşlər Nazirliyi verilən məlumatlara 

əsasən iqtisadiyyatın 10 faizdən 30 faizinə kimi hissəsini təşkil edən təhlükəli iş 

yerlərində və qeyri-rəsmi iqtisadiyyat sektorunda (qeydiyyatdan keçməmiş biznes 

sahələri) digər işçilərin əmək hüquqlarını monitorinq etmişdir. 

 

Əmək şəraiti ilə bağlı təsadüfi hallarda etirazlar olmuşdur, məsələn 6 yanvar 

tarixində “Bahar Energy” şirkətinin yerli işçiləri ixtisara salmasından 

qəzəblənən  60 işçisi öz etirazını bildirmişlər. 
 

 

Neft İşçilərinin Hüquqlarını Müdafiə Komitəsinin verdiyi məlumata görə 1 noyabr 

tarixində neft və qaz sektorunda 19 ölüm hadisəsi və 9 iş yerində zədə alma ilə 

bağlı şikayət halı qeydə alınmışdır. AHİK 2012-ci ildə 52 istehsalat zədəsi və 24 

ölüm hadisəsi qeydə almışdır, bu ölüm hallarının 10-u neft və qaz sektorunda baş 

vermişdir. Yerli QHT-nin hesablamalarına əsasən istehsalatda 82 ölüm hadisəsi baş 

vermişdir ki, bunlardan da 36-sı tikinti sahəsində baş vermişdir. AHİK və Əmək 

Nazirliyinin rəsmiləri xüsusilə tikinti, enerji və qaz sektorları olmaqla iş yerlərini 

təftiş etmiş və iş sahiblərinə iş şəraitinin yaxşılaşdırılmasını tövsiyə etmişlər.  
 

 

İşçilər onların sağlığı və təhlükəsizliyi üçün təhlükə yaradan vəziyyətlərdən 

kənarlaşa bilərlər, lakin bu onların davamlı məşğulluğuna zəmanət verə bilməz.    

 


